
Монгол Улсын Их Хурлын 2020 оны намрын ээлжит чуулганы 
Түр хороо /Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж, хяналт тавих, шаардлагатай бол 
Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий/-ны 12 дугаар сарын 23-ны өдөр /Лхагва гараг/-ийн хуралдааны товч тэмдэглэл
 

Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 

 

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдлын зэрэгт шилжүүлэх хугацааг сунгасан тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Түр хорооны хуралдааныг цахим хэлбэрт шилжүүлж, Аюулгүй байдал, гадаад бодлогын байнгын хорооны дарга Б.Баттөмөр, Улсын Их Хурлын гишүүн Н.Алтанхуяг, Б.Бейсен, Б.Бат-Эрдэнэ, С.Бямбацогт, Ж.Мөнхбат, М.Оюунчимэг, Б.Чойжилсүрэн нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн Х.Болорчулуун, Ж.Ганбаатар, Л.Энх-Амгалан, Т.Доржханд нар MyParliament программ болон цахим хуралдааны программыг ашиглан Түр хорооны хуралдаанд цахимаар оролцов.
 
Хуралдаанд ирвэл зохих 15 гишүүнээс 12 гишүүн цахим хуралдааны программын ирцэд бүртгүүлж, 80.0 хувийн ирцтэйгээр хуралдаан 11 цаг 19 минутад Төрийн ордны “Жанжин Д.Сүхбаатар” танхимд эхлэв. 
 


Чөлөөтэй: С.Ганбаатар, Б.Жавхлан;
Эмнэлгийн чөлөөтэй: Н.Учрал.
 
Нэг.Монгол Улсад Коронавируст халдвар /КОВИД-19/-ын цар тахлын тохиолдол бүртгэгдэж, Засгийн газраас бүх нийтийн бэлэн байдлын зэрэгт шилжүүлсэнтэй холбогдуулан Монгол Улсын Засгийн газар, Улсын онцгой комиссоос Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилт болон авч хэрэгжүүлж байгаа арга хэмжээний талаарх мэдээлэл, банк, банк бус санхүүгийн байгууллагуудын зээл, зээлийн хүү, зээлийн эргэн төлөлтийн талаарх мэдээллийг сонсох.
 
Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Эрүүл мэндийн сайд Т.Мөнхсайхан, Хүнс, хөдөө аж ахуй, хөнгөн үйлдвэрийн сайд З.Мэндсайхан, Гадаад харилцааны яамны Төрийн нарийн бичгийн дарга Н.Анхбаяр, Боловсрол, соёл, шинжлэх ухааны яамны Төрийн нарийн бичгийн дарга Д.Батбаатар, Зам, тээврийн хөгжлийн яамны Төрийн нарийн бичгийн дарга С.Батболд, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Сангийн яамны Төрийн нарийн бичгийн дарга С.Наранцогт, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Барилга, хот байгуулалтын яамны Төрийн нарийн бичгийн дарга С.Магнайсүрэн, Монголбанкны Ерөнхийлөгч Б.Лхагвасүрэн, Монголбанкны Тэргүүн дэд ерөнхийлөгч Г.Дөлгөөн, Монголбанкны Хууль, эрх зүйн газрын захирал З.Аюуш, Монгол Улсын Шадар сайдын ахлах зөвлөх С.Янжинсүрэн, зөвлөх Л.Саянаа, Онцгой байдлын ерөнхий газрын дарга Г.Ариунбуян, Мэргэжлийн хяналтын ерөнхий газрын дарга Т.Гантулга, Хил хамгаалах ерөнхий газрын дарга Ж.Бямбасүрэн, Цагдаагийн ерөнхий газрын дарга Ж.Болд, Анагаахын шинжлэх ухааны их сургуулийн захирал, Улсын онцгой комиссын дэргэдэх Эрдэмтдийн зөвлөлийн дарга Н.Хүрэлбаатар, мөн зөвлөлийн нарийн бичгийн дарга С.Дарамбазар, Монгол Улсын Хүний эрхийн Үндэсний Комиссын гишүүн Б.Энхболд, Хүний эрхийн Үндэсний Комиссын гишүүн, даргын албан үүргийг түр орлон гүйцэтгэгч Ж.Хунан нар оролцов. 
 
Коронавируст халдвар /КОВИД-19/-ын цар тахлаас урьдчилан сэргийлэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, Монгол Улс дахь цар тахлын нөхцөл байдал болон Улсын онцгой комиссын авч хэрэгжүүлж байгаа арга хэмжээний талаар мэдээллийг Монгол Улсын Шадар сайд, Улсын онцгой комиссын дарга Я.Содбаатар;
 
Бүх нийтийн бэлэн байдлын зэрэгт шилжсэн үед банкны зээл, зээлийн хүү, түүний эргэн төлөлттэй холбоотой асуудлаар Монголбанкнаас авч хэрэгжүүлж байгаа арга хэмжээний талаар мэдээллийг Монголбанкны Ерөнхийлөгч Б.Лхагвасүрэн; 
 
Банк бус санхүүгийн байгууллагын зээл, түүний зээлийн хүү, зээлийн эргэн төлөлттэй холбоотой мэдээллийг Санхүүгийн зохицуулах хорооны дарга Д.Баярсайхан;
 
Коронавируст халдварын цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуулийн хэрэгжилтэд хяналт тавьж ажилласан тухай Монгол Улсын Хүний эрхийн Үндэсний Комиссын мэдээллийг Хүний эрхийн Үндэсний Комиссын гишүүн, даргын албан үүргийг түр орлон гүйцэтгэгч Ж.Хунан нар танилцуулав.
 
Улсын онцгой комисс, Монголбанк, Санхүүгийн зохицуулах хороо, Монгол Улсын Хүний эрхийн Үндэсний Комиссын мэдээлэлтэй холбогдуулан Улсын Их Хурлын гишүүн Б.Бат-Эрдэнэ, Н.Алтанхуяг, Б.Бейсен, М.Оюунчимэг, С.Бямбацогт, Ж.Мөнхбат нарын тавьсан асуултад Монгол Улсын Шадар сайд, Улсын онцгой комиссын дарга Я.Содбаатар, Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Хүний эрхийн Үндэсний Комиссын гишүүн, даргын албан үүргийг түр орлон гүйцэтгэгч Ж.Хунан нар хариулж, тайлбар хийв. 
 
Улсын Их Хурлын гишүүн Ж.Мөнхбат, М.Оюунчимэг, С.Бямбацогт нар үг хэлэв. 
 
Улсын Их Хурлын гишүүд Монгол Улсад Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуулийн хэрэгжилт болон авч хэрэгжүүлж байгаа арга хэмжээний талаар мэдээллийг сонслоо.
 
Хуралдаан 1 цаг 49 минут үргэлжилж, 15 гишүүнээс 12  гишүүн хүрэлцэн ирж, 80.0 хувийн ирцтэйгээр 13 цаг 08 минутад өндөрлөв. 

 МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ 
ТҮР ХОРОО /КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ БҮХИЙ/-НЫ 12 ДУГААР САРЫН 23-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

Б.Баттөмөр: Түр хорооны 2020 оны 12 дугаар сарын 23-ны өдрийн хуралдаанд нээснийг мэдэгдье. 
 
Коронавируст хавдарт тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэй хэлэлцэж, хяналт тавих шаардлагатай бол Улсын Их Хурлын холбогдох Байнгын хороодын хуралдаанаар хэлэлцүүлэх, санал, дүгнэлт гаргах үүрэг бүхий Түр хороо цахим хэлбэрээр хуралдаж байна. 
 
Одоогийн байдлаар Х.Болорчулуун гишүүн цахимаар холбогдчихсон байна. 
 
Түр хорооны хурлаар хэлэлцэх асуудлыг танилцуулъя. Коронавируст халдварт /КОВИД-19/ цар тахлаас урьдчилан сэргийлэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт болон Засгийн газар, Улсын онцгой комисс, Монголбанк, Санхүүгийн зохицуулах хороо, Хүний эрхийн Үндэсний Комиссын зүгээс авч хэрэгжүүлсэн арга хэмжээний талаарх мэдээллийг сонсоно. 
 
Хэлэлцэх асуудлын талаар өөр саналтай гишүүн байна уу? Алга байна. Хэлэлцэх асуудалдаа оръё.
 
Түр хорооны хуралд хүрэлцэн ирсэн гишүүдийг танилцуулъя. 
 
Я.Содбаатар Монгол Улсын Шадар сайд, Онцгой комиссын дарга, Т.Мөнхсайхан Эрүүл мэндийн сайд, З.Мэндсайхан Хүнс, хөдөө аж ахуй, хөнгөн үйлдвэрийн сайд, Г.Анхбаяр Гадаад яамны Төрийн нарийн бичгийн дарга, Д.Батбаатар Боловсрол, соёл, шинжлэх ухааны Төрийн нарийн бичгийн дарга, С.Батболд Зам, тээврийн хөгжлийн яамны Төрийн нарийн бичгийн дарга, Г.Нандинжаргал Уул уурхай, хүнд үйлдвэрийн яамны Төрийн нарийн бичгийн дарга, С.Наранцогт Сангийн яамны Төрийн нарийн бичгийн дарга, Г.Өнөрбаяр Хөдөлмөр, нийгмийн хамгааллын яамны Төрийн нарийн бичгийн дарга, С.Магнайсүрэн Барилга, хот байгуулалтын яамны Төрийн нарийн бичгийн дарга. 
 
Монголбанкны Ерөнхийлөгч оролцсон. Б.Лхагвасүрэн, Г.Дөлгөөн Тэргүүн дэд дарга, З.Аюуш Хуулийн эрх зүйн газрын захирал, Шадар сайдын зөвлөх Л.Саянаа, С.Наранцогт Сангийн яамны Төрийн нарийн бичгийн дарга, С.Янжинсүрэн Шадар сайдын ахлах зөвлөх, Г.Ариунбуян Онцгой байдлын ерөнхий газрын дарга, Т.Гантулга Мэргэжлийн хяналтын газрын дарга, Ж.Бямбасүрэн Хил хамгаалах ерөнхий газрын дарга, Ж.Болд Цагдаагийн ерөнхий газрын дарга. 
 
Ийм бүрэлдэхүүнтэй. Н.Хүрэлбаатар Анагаахын Шинжлэх Ухааны Үндэсний Их Сургуулийн захирал, Онцгой комиссын дэргэдэх Эрдэмтдийн зөвлөлийн дарга, С.Дарамбазар Улсын Онцгой комиссын дэргэдэх Эрдэмтдийн зөвлөлийн нарийн бичгийн дарга, Б.Энхболд Хүний эрхийн Үндэсний Комиссын гишүүн, Ж.Хунан Хүний эрхийн Үндэсний Комиссын гишүүн, даргын үүргийг түр орлон гүйцэтгэгч гэсэн ийм бүрэлдэхүүнтэй ажлын хэсэг байна. 
 
Дэлхий дахины коронавируст халдвар КОВИД-19 цар тахлын тохиолдол өдөр бүр нэмэгдэж, өнөөдрийн байдлаар 218 улсыг хамарч 75 сая гаруй хүн өвчилж, 1.7 сая гаруй хүн нас бараад байна. 
 
Манай улсын хувьд нөхцөл байдал амаргүй байгаа бөгөөд өвчилсөн хүний тоо 1006 болсон байна. 
 
Түр хорооны хуралдааныг 11 сард хоёр удаа зохион байгуулсан бөгөөд өнөөдөр гурав дахь хуралдаанаа хийж байна. 
 
Коронавируст цар тахлаас урьдчилан сэргийлэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлт, Монгол Улс дахь цар тахлын нөхцөл байдал болон Онцгой комиссын авч хэрэгжүүлж байгаа арга хэмжээний талаарх мэдээллийг Монгол Улсын Шадар сайд, Онцгой комиссын дарга Я.Содбаатар танилцуулна. Я.Содбаатар сайдад 4 дүгээр микрофоныг өгье. 
 
Я.Содбаатар: Улсын Их Хурлын гишүүдийнхээ энэ өдрийн мэндийг өргөн дэвшүүлье. 
 
Манай улсад 2020 оны 01 сарын 08-ны өдрөөс 2020 оны 12 дугаар сарын 23-ныг хүртэлх хугацаанд нийтдээ 1063 хүн коронавируст халдвараар өвчилсөн байна. Зөөвөрлөгдсөн тохиолдол 392, дотоодын кластерын халдвар 671. 
 
Би гишүүдэд материал тараахдаа өчигдрийн 22-ны байдлаар материал тараасан. Тэгээд өнөөдөр 57 тохиолдол энэ 24 цагийн хугацаанд нэмэгдсэн байна. Энэ 57 тохиолдлын 55 тохиолдол нь Баянзүрхээс үүсэлтэй, Баянзүрхийн эмнэлэг дээр гарсан голомттой холбоотой. 1 тохиолдол нь Цэргийн төв госпитал дээр, 1 тохиолдол нь Сэлэнгэ аймагт. Тэгэхдээ бүгд тусгаарлалтад байгаа. Эмнэлэг дээр болон тусгаарлалтын байр. Сэлэнгийнх ч мөн адилхан. Ээж, аав хоёр нь хоёулаа өвдөөд нэгдсэн эмнэлэгт эмчлүүлж байгаа 1.8 сартай ийм жаахан хүүхэд байгаа юм. Тэгээд салгаж болохгүй байгаа учраас ээж, аав хоёр нь өвдсөн байсан учраас нэмэгдэж байх шиг байна. 
 
Нийслэлийн хэмжээнд үүсээд байгаа нөхцөл байдал 2020 оны 12 дугаар сарын 23-ны өдрийн байдлаар батлагдсан тохиолдол 274 болоод байна. Баянзүрх дүүрэгт дүүргийн хэмжээнд 141 тохиолдол шинээр энэ голомтын хүрээнд гарсан. 
 
Баянзүрх дүүргийн 22 дугаар хорооны нутаг дэвсгэрт байрлах тус дүүргийн нэгдсэн эмнэлэгт хэвтэн эмчлүүлж байсан иргэнээс 2020 оны 12 дугаар сарын 16-ны өдөр коронавирусийн халдвар илэрч, уг халдварын голомтоос үүдэлтэй халдварын тохиолдол өдөр бүр нэмэгдэж байна. 
 
Батлагдсан тохиолдлын ойр том хавдрыг илрүүлэн тусгаарлах, халдвар авсан иргэдийг оршин суугаа хаягийг тогтоох, хөл хорионы дэглэмийг мөрдүүлэх, ариутгал халдваргүйжүүлэлтийг заавар зөвлөмжийн дагуу хийх зэрэг ажлуудыг мэргэжлийн байгууллагууд хийгдэж байна. 
 
Баянзүрх дүүргийн нэгдсэн эмнэлгээс халдварласан энэ голомтоос үүсэлтэй асуудлыг бид авч үзээд Эрүүл мэндийн яам, Дэлхийн эрүүл мэндийн байгууллага, эрдэмтдийн зөвлөлийн санал, зөвлөмжийг үндэслээд нийслэлийн хэмжээнд гамшгаас хамгаалах бүх нийтийн бэлэн байдлын зэрэгт хэсэгчилсэн байдлаар шилжүүлэх шийдвэрийг Улсын онцгой комисс гаргаж Засгийн газрын хуралдаанаар 21-ний өдөр гаргасан. 
 
Ингээд 23-ны өдөр буюу өнөө өглөөний 6 цагаас 2021 оны 01 дүгээр сарын 06-ны өдрийн 6 цаг хүртэл нийслэлийн нутаг дэвсгэрийн хэмжээнд бүх нийтийн бэлэн байдлын зэрэгт шилжүүлээд байна. 
 
Улсын хэмжээнд Сэлэнгэ аймгийн Засаг даргын захирамжаар Сэлэнгэ аймгийн Алтанбулаг, Сүхбаатар сумдын нутагт бүх нийтийн бэлэн байдлын зэрэг 2020 оны 01 сарын 01-нийг хүртэл буюу 31-ний өдрийг дуустал сунгасан байдалтай байгаа. Бусад Архангай аймаг, Дорноговь аймаг, Говьсүмбэр, Дархан-Уул, Орхон аймгуудад өндөржүүлсэн бэлэн байдлын зэрэгт шилжүүлэн ажиллаж байна. 
 
Энэ аймгуудад сүүлийн 14-өөс дээш хоногууд ямар нэгэн халдварын тохиолдол илрээгүй байна. Тийм учраас энэ аймгууд үндсэндээ голомтыг хумьсан гэж бид үзэж байгаа. 
 
Энэ хугацаанд бид бүхэн хэд хэдэн арга хэмжээнүүдийг өмнөх мэдээллээс хойш би нэмж хэлье. Нэгдүгээрт, гадаадад байгаа иргэдээс 22-ны байдлаар 5 мянга гаруй иргэн яаралтайгаар ирье гэж байгаа юм. 
 
Тэгээд энэ иргэдийн хүсэлтийг аваад энэ 12 дугаар сард сая өндөржүүлсэн бэлэн байдлын зэрэгт шилжсэн долоо хоногийн хугацаанд бид Франкфуртээс 313, Токио чиглэлээс 194 иргэнийг татан авсан. Нийтдээ 500 гаруй иргэнийг татан авсан байна. 
 
Тусгаарлах байранд өнөөдрийн байдлаар улсын хэмжээнд 39 тусгаарлах байранд 1743 иргэн өнөөдөр байна. Нийслэлд 25 тусгаарлах байранд 1610 иргэн, хөдөө орон нутгийн 14 тусгаарлах хоринд 133 иргэн байна. 
 
Тусгаарлалт, ажиглалтаас гарч байгаа болон нийт иргэдийн дунд бид үндсэндээ 3 цахим системийг ашиглаж эхэлсэн. 
 
Нийт иргэдийнхээ мэдээлэл өгөх, иргэдийн хөдөлгөөнийг хянах, хяналт тавих, иргэдэд сэрэмжлүүлэг хүргүүлэх зорилгоор QR.119.mn гэсэн аппликэйшнийг бид е-barimt-ын платформыг ашиглаад хийгдсэн. Үүнийг өнөөдрийн байдлаар улсын хэмжээнд ашиглаж байна. 
 
700 гаруй иргэн одоогийн байдлаар энэ аппликэйшнд нэгдээд бид явж байна. Энэ бол иргэдэд нэлээн хүртээмжтэй, их тустай зүйл болох байх гэж. Тухайлбал нэг аж ахуйн нэгжээр үйлчлүүлээд нэг дэлгүүрээр орохдоо энэ QR кодоо уншуулаад орно. QR кодоо уншуулаад гарна. Тэр цаг хугацаанд тэр үйлчилгээний байгууллагаар хэрвээ халдвартай иргэн явсан байх юм бол дараа нь тэр иргэнд мэдээлэл очиж байгаа. Та энд үйлчлүүлээд гарахад тантай халдвартай иргэн таны ойр ингээд явсан байна. Та өөрийгөө тусгаарлах, эмнэлгийн үйлчилгээ, шинжилгээнд хамрагдах ийм чиглэлээр мэдээлэл очиж байгаа. 
 
Үүнээс гадна бид тусгаарлан ажиглах байрнаас гарч байгаа, эмчилгээ хийлгээд эдгээд гарч байгаа иргэдээ бас GPS-тэй тусгай зорчих хөдөлгөөний системийг ашиглан цахим хяналт тавьж байгаа. Улаанбаатар хотоос гарч байгаа, эдгээд гарч байгаа, эмнэлгээс эдгээд гарч байгаа иргэдийнхээ хөдөлгөөнд хяналт тавих зориулалтаар qr.gerege.mn гэсэн аппликэйшнийг ашиглаж байгаа. 
 
Сүүлийн хоёр апликэйшн бол зөвхөн цөөхөн хүний хүрээнд яг энэ голомтод эдгээд гарсан болон тусгаарлалтаас гарсан, ажиглах шаардлагатай ойр, дам хавьтлын хүмүүсийн хүрээнд ашиглаж байгаа. Тийм учраас энэ бол их хязгаардмал хүрээнд, тодорхой хүрээнд Эрүүл мэндийн яам, холбогдох байгууллагууд хяналт тавих үүднээс ашиглаж байгаа гэдгийг иргэд ойлгоосой гэж хүсэж байна. Яг үндсэн юу бол бид QR.119.mn гэсэн сайтыг ашиглаж байна. 
 
Салбар салбарын чиглэлээр хийгдэж байгаа ажлуудын мэдээллийг та нарт нэгдсэн байдлаар өгсөн. Хүнсний хангамж дээр Их Хурал энэ хугацаанд Гаалийн, Нэмэгдсэн өртгийн албан татвараас чөлөөлөх хууль баталж өгсөнтэй холбогдуулаад хүнсний хангамж дээр одоогоор хүндрэлтэй зүйл алга байна. Энэ хууль хэрэгжиж эхэлсэн. Холбогдох шийдвэрүүд нь гаргаад аж ахуйн нэгжүүд энд хамрагдаад явж байгаа. 
 
Тийм учраас гол нэрийн бүтээгдэхүүнүүдийг хүнсний хангамж дээр тасалдаж байгаа зүйл үндсэндээ харьцангуй гайгүй байна. 
 
Уул уурхайн салбарын чиглэлээр, ялангуяа экспортод чиглэх чиглэлээр бид нэлээн ажил хийгдэж байгаа. Халдваргүйжилт, хамгаалалтын аюулгүйн бүс байгуулах. Уул уурхайн юугаа бид эрүүл аюулгүй бүсээр зарлах чиглэлээр 23 уурхайг үндсэндээ хяналтад аваад байна. 
 
Онцгой дэглэм уурхайнууд дээр тогтоосон. Энэ хүрээнд бид нүүрсний экспортынхоо 95 хувь, зэсийн экспортынхоо 100 хувь, газрын тосны экспортынхоо 100 хувь, төмрийн экспортын 90 хувь, жоншны экспортын 70 хувийг үндсэндээ онцгой дэглэмээр уурхайнууд нь тусгай хяналт тавиад байгаа. Ялангуяа Өмнөговийн бүсийг бид эрүүл, ногоон бүс болгох зорилгоор өндөржүүлсэн хамгаалалт гаргаж ажиллаж байна. 
 
Энэ бүсүүдэд PCR-ийн аппарат тавих, шинжилгээнд хамруулах ажлуудыг бүрэн хийж дууссан. Одоо 14 хоногийн давтамжтай шинжилгээнүүд явагдаж байна. 
 
Гашуунсухайт, Шивээхүрэн, Ханги гээд гол боомтуудын үйл ажиллагаа, уул уурхайн гаралтай бүтээгдэхүүнүүдийн гаралт сүүлийн өдрүүдэд нэмэгдэж байна гэдгийг хэлье. Замын-Үүд дээр жаахан асуудал байгаа. Замын-Үүд сая сарын хугацаанд өдөрт 25 машин үндсэндээ гарч байсан. Энэ хагас өдрөөс эхлүүлээд 60 машин гарч байгаа. 
 
Нэг дэх өдрөөс эхлүүлээд 150 машин болох болов уу гэсэн ийм хүлээлттэй байна. Яагаад гэхээр одоогоор 18 жолооч Хятадын талд байрлаад 3 ээлжээр өдөрт авч байгаа. Нэг дэх өдрөөс 32 жолоочийг бид Хятадын талд PCR шинжилгээ хийгээд 14 хонуулаад оруулчихсан. Одоо Хятадын талд 14 хоногийн тусгаарлалтад байгаа. Бүтэн сайн өдөр тусгаарлалтын хугацаа дуусаад нэг дэх өдрөөс энэ 50 машинаар өдөрт 3 удаагийн ээлж хийхээр 150 машин орох болов уу гэж ингэж бодож байна. 
 
Жирийн КОВИД-гүй үед 220 машин ордог юм. Тэгэхээр 150 машинаар яваад ирэхээр энэ асуудал харьцангуй гайгүй болох байх гэж бодож байна. 
 
Эрүүл мэндийн салбар дээр гурав, дөрвөн чиглэлд онцгой анхаарч ажиллаж байна. 
 
Нэгдүгээрт, лабораторийн хүчин чадлыг нэмэгдүүлэх чиглэлд нэлээн анхаарч байгаа. Энэ сард 117 PCR-ийн аппарат шинээр орж ирнэ. Монгол Улсад. Одоогийн байдлаар 7 орж ирээд байна. Энэ 7-гоос бид 4-ийг нь Халдвар судлалын үндэсний төв, Зооноз судлалын үндэсний төвийн 2 лабораторийнхоо хүчин чадлыг хоёр дахин хоёр дахин. Урьд нь хоёр хоёр машинтай байсан. Одоо 4 машинтай хоёр дахин нэмэгдүүлсэн. 
 
Мөн Нийгмийн эрүүл мэндийн үндэсний төв дээр 3 машинтай тусгайлсан шинэ лабораторийг сая ашиглалтад оруулсан. Үндсэндээ өнөөдрөөс. Тийм ээ. Энэ лабораторийн ажиллагаа одоо ингээд хүчин чадлаараа ажиллаад эхэлнэ. 
 
Цаашдаа бид Анагаахын шинжлэх ухааны сургууль, бусад юунууд дээр дүүргүүдийн эмнэлэг, аймгуудад PCR-ийн аппарат суурилуулах, хүчин чадлаа нэмэгдүүлэх энэ чиглэлээр ажиллаж байна гэдгийг хэлье. 
 
Хоёрдугаарт, эрт илрүүлэг, идэвхтэй тандан судалгааны ажилд нэлээн анхаарлаа хандуулж байна. 
 
Улаанбаатар хотын хэмжээнд бид өмнөх бүх нийтийн бэлэн байдлын зэрэгт байх үед улсын хэмжээнд 570 мянган хүнээс давхардсан тоогоор шинжилгээ авсан. 
 
Энэ бүх нийтийн бэлэн байдлын зэрэгт шилжиж байгаа, Баянзүрхэд голомт гарсантай холбогдуулаад Улаанбаатар хотын Баянзүрх дүүргийн 25 хороонд ойрын болон дам хавьтал байгаа учраас 80 мянган хүний шинжилгээний ажлыг эхлээд өнөөдрийн байдлаар 20 мянган сорьц цуглуулаад байна. Энэ ажил одоо ингээд 5-аас 6 хоног дотор явчих ёстой. 
 
Үүнээс гадна энэ 14 хоногийн хугацаанд Улаанбаатар хотын голомтын хүрээгээ хумих, зураглалаа гаргах энэ чиглэл рүү оношилгооны юуг нэмэгдүүлж байна. 
 
Үүнээс гадна эрсдэлтэй гэж байгаа 9 салбар байгаа юм. Гааль, нийтийн тээврийн жолооч нар, гол супермаркетын худалдагч, кассууд, банкны кассууд, хил гаалийнхан, эрүүл мэндийн салбарынхан, цагдаа, сэргийлэхийнхэн гээд. Энэ хүмүүсээ бүгдийг нь бас давтамжтайгаар шинжилгээнд оруулж байгаа. 
 
Ингээд салбар салбараар нь давтамжтай 14 хоногийн хугацаатай давтамжтайгаар шинжилгээнд оруулж хяналт шалгалтын ажлуудыг хийгдэж байгаа гэдгийг хэлье.  
 
Гуравт, эрүүл мэндийн өөрийн халдвар хамгаалал, эрүүл мэндийн эмнэлгүүдийн халдвар хамгаалал, эрүүл мэндийн байгууллагуудын дотоод зохион байгуулалтын юмнууд дээр бас нэлээн зохион байгуулалтын арга хэмжээнүүд хийж байна. 
 
Ялангуяа амьсгалын замын тасгийг салгах, Мэргэжлийн хяналт, Эрүүл мэндийн яамны хамтарсан ажлын хэсэг нийслэлийн бүх эмнэлгүүдийн хяналт, шалгалтуудыг хийж байна. Энэ дээр халдвар хамгааллын дэглэм алдагдах, янз бүрийн зүйлүүд дээр зохион байгуулалтын арга хэмжээнүүдийг, ХӨСҮТ, Цэргийн төв госпитал, бүх эмнэлгүүд дээр ийм арга хэмжээнүүдийг хийж байгааг хэлье. 
 
Би товчилж та бүхэндээ хүргэж байгаа. Хийж байгаа ажлуудыг. 
 
Хилийн боомтуудын нөхцөл байдлыг би түрүүн үндсэнд нь хэлсэн. Оросын Холбооны Улстай хиллэж байгаа боомтуудаас Эрээнцавын боомт гарагийн зохицуулалттай. Сарын нэг дэх, гурав дахь долоо хоногт ажиллаж байна. Үүгээр нефтийн бүтээгдэхүүн оруулж байна. 
 
Цагааннуурын боомт баруун талдаа долоо хоногийн хоёр дахь, дөрөв дэх долоо хоногт ажиллаж байна. Тэнд бас нефтийн бүтээгдэхүүн оруулж байна. 
 
Алтанбулагийн боомт 01 сарын 18-н хүртэл хаалттай байгаа. Зөвхөн эрүүл мэндийн чиглэлийн бүтээгдэхүүн оруулж байгаа. Өөр бүтээгдэхүүнийг оруулахгүй байгаа. Тэнд харин бөөгнөрчихсөн байсан юунуудаас сая Засгийн газрын шийдвэр гаргаад монгол жолооч, монгол бүтээгдэхүүн, монгол машин монгол жолоочтой юунуудаа татан авалтыг хийсэн. 
 
Сүхбаатар боомт хойд талаараа хэвийн үйл ажиллагаа явуулж байна. 
 
Хуулийн чиглэлээр бид коронавируст халдвар КОВИД-19 цар тахлаас урьдчилан сэргийлэх, тэмцэх, нийгмийн эдийн засагт үзүүлэх сөрөг нөлөөллийг бууруулах хуулийн нэмэлт, өөрчлөлтийн хуулийн төслийг Их Хуралд өргөн бариад өчигдрөөс Байнгын хороогоор хэлэлцүүлэг эхэлсэн. 
 
Энэ нэмэлт, өөрчлөлтийн хүрээнд бид хуулийн төслийн хүрээнд дараах зүйлүүдийг оруулахаар төслийн хуульд оруулахаар яасан. Улсын Их Хурлын Тамгын газар, Засгийн газар дээр хуулийн хэрэгжилтийн байдлаар дүн шинжилгээ хийгээд гишүүдэд нөхцөл байдлын дүн шинжилгээнийхээ материалыг хүргүүлсэн гэдгийг онцолж хэлье. 
 
Хуульд нэмэлт, өөрчлөлт оруулах хуулийн хүрээнд бид коронавируст халдварын цар тахалтай тэмцэх талаар авч хэрэгжүүлж байгаа арга хэмжээний зарим нэр томьёог шинээр оруулах, энэ тэмцэх үеэр Улсын онцгой комисс, Засгийн газар, Улсын Их Хурал, холбогдох байгууллагуудын үүрэг чиглэлийг тодорхой болгох чиглэлээр бас тодорхой заалтууд. 
 
Төрийн захиргааны байгууллагын хэрэгжүүлэх үйл ажиллагаа, салбар хоорондын харилцан ажиллагааны уялдаа холбоог хангах чиглэлээр бас зарим заалтуудыг.  
 
Зарим нэн шаардлагатай арга хэмжээг хэрэгжүүлэх хүрээнд холбогдох татвар, торгуулиас чөлөөлөх асуудлыг. Цар тахлын үед хуулийн этгээд, иргэний хүлээх үүрэг, хариуцлагатай холбоотой хориглох заалттай холбоотой зүйлүүдийг нэмэгдүүлэх. Энэ хуулийн үйлчлэх хугацааг сунгах, бусад хууль тогтоомжтой зохицуулж, давхардлыг арилгах чиглэлээр хуулийн өөрчлөлтийг өргөн бариад хэлэлцүүлж байна. Энэ долоо хоног парламентаар хуулиа өөрчлөлтүүд явж байна гэдгийг эцэст нь хэлье. Баярлалаа. 
 
Б.Баттөмөр: Я.Содбаатар сайдад баярлалаа. 
 
Бүх нийтийн бэлэн байдлын зэрэгт шилжсэн энэ цаг үед иргэд, олон нийтийн зүгээс Улсын Их Хурлын гишүүдэд хандаж байгаа нэг чухал асуудал бол банкны зээл, зээлийн хүү, түүний эргэн төлөлттэй холбоотой асуудал. 
 
Энэ чиглэлээр хэрэгжүүлж байгаа үйл ажиллагаа, цаашид авч хэрэгжүүлэх арга хэмжээний талаар мэдээллийг Монголбанкны Ерөнхийлөгч Б.Лхагвасүрэн танилцуулна. 
 
Б.Лхагвасүрэн Ерөнхийлөгчид микрофон өгье. 7 дугаар микрофоныг нээе. 
 
Б.Лхагвасүрэн: Та бүхний энэ өдрийн амар амгаланг эрж мэндчилье. 
 
Тэгээд Монгол Улсын Их Хурлын 2020 оны 4 сарын 29-ний өдөр баталсан Коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн 10 дугаар зүйлд цар тахлын үед Монголбанк болон банкнаас авах арга хэмжээний талаар зохицуулалт хийж өгсөн байгаа. 
 
Тэгээд хуулийн хэрэгжилтийн хүрээнд Монголбанкнаас авч хэрэгжүүлсэн арга хэмжээ, мөн хуульд нэмэлт, өөрчлөлт оруулах зарим саналыг Та бүхэнд танилцуулъя. 
 
Хуулийн 10.1-д Төв банк цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах талаар зайлшгүй тохиолдолд дараах арга хэмжээг авч хэрэгжүүлнэ гээд тодорхой заалтуудыг тусгаж өгсөн. 
 
Тэгээд сая Байнгын хороон даргын бас дурдсан энэ хүнд үед олон нийтэд, аж ахуйн нэгж, ард иргэдэд үүсэж байгаа дарамтыг бууруулах чиглэлээр ямар арга хэмжээ авсан бэ гэдэг талаар товч танилцуулъя. 
 
Монголбанк эдийн засгийн гадаад, дотоод нөхцөл байдлын тухайн үеийн болон ирээдүйн төлөвийг харгалзан бодлого, зохицуулалтыг 3 сараас эхлэн тасралтгүй хэрэгжүүлж байна. 
 
Эдийн засгийнхаа нөхцөл байдалтай уялдуулаад мөнгөний бодлогын төлөв, санхүүгийн зохицуулалтын талаар нэлээн бодлогын арга хэмжээний хүрээн дээр нэлээн тийм сулруулах бодлогыг явуулсан.
 
Мөнгөний бодлогын хороо ээлжитээр 3, ээлжит бусаар 3 удаа хуралдаад бодлогын хүү болон заавал байлгах нөөцийн хувь хэмжээг 6 хувьд хүргэсэн. 
 
Бодлогын хүү 6 хувьд очиж байгаа нь бас түүхэн доод хэмжээнд очсон ийм зүйл байгаа. 
 
Энэ өөрөө юу хэлж байна вэ гэхээр эдийн засагт шаардлагатай байгаа мөнгөний эх үүсвэрийг бий болгох талаар авсан арга хэмжээ байгаа. Яг бүр тухайлан хэлэх юм бол жижиг, дунд үйлдвэрлэл, уул уурхайн бус экспортыг дэмжихэд зориулан урт хугацааны дахин санхүүжилтийн хэрэгслийг нэвтрүүлж нийт 480.0 тэрбум төгрөгийн эх үүсвэрийг олгохоор шийдвэрлэсэн байна. 
 
Үүний эхний хэсэг 230.0 тэрбум төгрөгийг 8 банкаар дамжуулж олгосон. Нийт аж ахуйн нэгжид очих хүүгийн дээд хэмжээ нь 10.5 хувь байхаар. Зээлийн хугацааг 6 хувь байхаар ингэж тодорхойлж өгсөн байгаа. 
 
Тэгээд сая бүх нийтийн бэлэн байдлын дэглэмд шилжсэнээс хойш буюу мөнгө хуваарилснаас хойш 397 жижиг, дунд үйлдвэрлэгчийн 74.8 тэрбум төгрөгийн зээлийг. Мөн уул уурхайн бус экспортын чиглэлийн аж ахуйн нэгжийн 4 тэрбум төгрөгийн зээлийг 10.5 хувиар ингээд санхүүжилт олгоод байна. 
 
Оны төгсгөл хүртэл тайлан мэдээллээр энэ ондоо багтааж энэ 230.0 тэрбум төгрөгийг зээлийн бүтцийн өөрчлөлт хэлбэрээр дахин санхүүжилт хэлбэрээр олгохоор шийдээд байна. 
 
Мөн хуулийн 10.1.2-т гадаад валютын нөөцийг нэмэгдүүлэх, зохицуулах зорилгоор дотоод болон гадаад улс орон, олон улсын банк, санхүүгийн байгууллага, хуулийн этгээдээс зээл болон бусад хэлцлээр гадаад валют худалдан авах нөхцөлтэйгөөр дотоодын банк, санхүүгийн байгууллагад зээл олгох гэж ийм заалт байгаа. 
 
Энэ хүрээнд Засгийн газрын “Алт” хөтөлбөрийг дэмжиж 110.0 тэрбум төгрөгийн зээлийг 4 банкаар дамжуулан 11 аж ахуйн нэгжид олгоод байна. Энэ хүрээнд өнөөдрийн байдлаар Монголбанкны худалдан авсны алтны хэмжээ 22 тоннд хүрч байна. Өнөөдрийн байдлаар. Үүнээс цааш оны төгсгөл хүртэл бас тодорхой хэмжээгээр нэмэгдэх байгаа. Энэ нь Монгол Улсын түүхэнд байгаагүйгээр ингэж алт худалдаж авч байгаа ийм үйл ажиллагаа болж байна. 
 
Тэгээд энэ хүрээндээ ч гэсэн Монгол Улсын валютын нөөц нэмэгдэж байгаа. Өнөөдөр 4.2 тэрбум долларт хүрсэн. Өнгөрсөн онд 4.3 тэрбум доллар буюу бас хамгийн өндөр түвшиндөө хүрсэн байсан бол энэ онд бас тэр түвшингөө хадгалахаар ажиллаж байна. 
 
Мөн цар тахлын хуулийн бас нэг зохицуулалт нь харилцах дансанд хүү тооцохгүй байх, гадаад валютын хадгаламжийг даатгалд хамруулахгүй байх, төлбөр тооцоог үндэсний мөнгөн тэмдэгтээр гүйцэтгэх гэсэн ийм заалтууд байгаа. Энэ хүрээнд бүх ажил яг энэ хуулийнхаа дагуу хийгдээд ирсэн. 
 
Мөн эрсдэл бүхий нөхцөлд үүрэг гүйцэтгэж байгаа төрийн жинхэнэ болон үйлчилгээний албан хаагчдад зориулсан түрээслээд өмчлөх хэлбэртэй ипотекийн зээлийн тусгай бүтээгдэхүүн гаргах ийм заалт байгаа. 
 
Тэгээд Нийслэлийн орон сууцны корпорацаас ийм түрээсийн орон сууцыг дэмжихээр 100.0 тэрбум төгрөгийн бонд гаргаад Монголбанк энэ бондыг нь худалдаж аваад ингээд түрээсийн орон сууцны хөтөлбөрийг хэрэгжүүлээд явж байна. Энэ нь цаашаа бас нэлээн өргөжих боломжтой байгаа. 
 
Мөн барилгын салбарын зээлийн чанарыг муудахаас сэргийлэх, ажлын байрыг хадгалах зорилгоор Төв банкнаас олгосон санхүүжилтийн үндсэн болон эргэн төлөлтийн хэмжээгээр орон сууцны ипотекийн зээлийг үргэлжлүүлэн санхүүжүүлэх гэдгээрээ ингээд явж байгаа. 
 
8 хувийн орон сууцны хөтөлбөрийг 6 хувийн орон сууцны хөтөлбөр болгож 10 сарын 01-нээс ингээд шийдсэн. Энэ хүрээнд өнөөдрийг хүртэл 12 сарын 18-ны байдлаар 6 хувийн хүүтэй орон сууцанд 24.7 тэрбум төгрөгийн орон сууцаар 394 өрх 6 хувийн санхүүжилтээр орон сууцанд хамрагдаад байна. 
 
Мөн орон сууцны ипотекийн зээлийг цааш нь илүү тогтвортой арга хэмжээ маягаар хэрэгжүүлэхээр Монголбанк ажлын хэсэг гаргаад хуулийн төслийг бичээд явж байна. Ингээд цаашдаа энэ ипотекийн зээлийг тогтвортой явахаар ийм бодлого баримталж байгаа. 
 
Мөн энэ хүндрэлтэй үед орон сууцны ипотекийн зээл авсан иргэдийн санхүүгийн дарамтыг бууруулах зорилгоор 38 мянган иргэний 2 их наяд төгрөгийн зээлийн хугацааг хойшлуулсан байгаа. Мөн Засгийн газартай хамт бас энэ асуудлыг цааш нь ирэх оны 7 сарын 01-н хүртэл хэрэгжүүлэхээр ажиллаж байна. Энэ хүрээнд 2.1 их наяд төгрөгийн 41 мянган иргэдийн зээлийн төлөлтийг хойшлуулаад байгаа. 
 
Ерөнхийдөө 4 сард гарсан хуулийн хэрэгжилт нэлээн сайн хэрэгжээд явж байгаа. Цаашдаа энэ хууль дээр нэмж оруулахаар Монголбанкны зүгээс дараах саналыг танилцуулж байна. 
 
Банкны салбарын эх үүсвэрийн зардлыг бууруулах, Төв банкнаас эх үүсвэр олгох хүрээнд харилцах дансанд хүү төлөхийг тэглэсэн байсан бол одоо нэмж хугацаагүй хадгаламжид хүү төлөхгүй байхаар тэглэх ийм саналыг. Мөн банкууд байдаг олон нийтэд чөлөөтэй, нээлттэй маягаар санал болгодог хүүнээсээ гадна тусгай хадгаламжаар авдаг хүүг, ийм тусгай нөхцөлийг цааш нь байхгүй болгож яг л олон нийтэд өгдөг хүүтэйгээ ижил хэмжээнд зохицуулалт гаргахаар бас ийм хуулийн төслийг санал болгож байгаа. 
 
Мөн Төв банк банканд зээл олгохоос гадна бас үнэт цаасыг худалдаж авах боломжтой маягаар нэмэлт оруулахаар саналыг бас оруулж байгаа. 
 
Мөн ипотекийн зээлийг. Энэ хууль маань 12 сарын 31-н хүртэл үргэлжлэх байсан бол ипотекийн зээлийн төлбөрийг ирэх оны 7 сарын 01-н хүртэл сунгахтай холбогдуулаад энэ зохицуулалтыг энэ хуульд оруулж өгнө үү гэсэн ийм саналыг оруулж байгаа. 
 
Мөн цаашдаа ипотекийн зээлийг хэвийн хэмжээнд үргэлжлүүлэх үүднээсээ хэрвээ банкнаас болон ипотекийн зээл, тусгай эрх бүхий этгээдээс үнэт цаас гаргах юм бол бас мөн Монголбанк үүнийг нь худалдаж авч санхүүжүүлж цаашаа ипотекийн зээлийг хэвийн хэмжээнд явуулах үүрэг хүлээхээр бас саналыг оруулж байна. 
 
Энэ хорио цээрийн дэглэмтэй холбогдуулаад харилцагч иргэд банкан дээр очиж чадахгүй. Үүнийгээ цахимаар зээлийнхээ гэрээг сунгах юм уу, цахимаар хүсэлтээ тавих ийм асуудал хөндөгдөж байгаатай холбогдуулаад Монголбанканд цахим гарын үсэг олгох хуульд Монголбанканд ийм зөвшөөрөл олгооч ээ гэсэн саналыг тавьж байгаа. 
 
Ингэж олгосноор Монголбанк банкнуудтай ярилцаад нууц үг, нууц код, тоон гарын үсэг зэргийг ашиглан банк ийм саналыг хүлээж авч харилцагчтайгаа хэлцэл хийж гэрээ байгуулахад боломжтой ийм нөхцөлийг хангуулахаар саналыг тавьж байгаа болно. 
 
Мөн Засгийн газартай, бусад төрийн байгууллагуудтай хамтын ажиллагаагаа хэрхэн уялдуулах, мэдээлэл солилцож байх эрх зүйн зохицуулалтын хүрээнд тодорхой тодорхой саналуудыг хүргүүлсэн байгаа. 
 
Товчхондоо ийм байна. 
 
Б.Баттөмөр: Б.Лхагвасүрэн Ерөнхийлөгчид баярлалаа. 
 
Банк бус санхүүгийн байгууллагын зээл, түүний зээлийн хүү, зээлийн эргэн төлөлттэй холбоотой мэдээллийг Санхүүгийн зохицуулах хорооны дарга Д.Баярсайхан танилцуулна. 7 дугаар микрофон. Д.Баярсайхан даргад өгье. 
 
Д.Баярсайхан: Гишүүдийн энэ өдрийн амар амгаланг эрье. 
 
Санхүүгийн зохицуулах хорооны зүгээс хийж хэрэгжүүлсэн ажлыг салбар тус бүрээр товчлон танилцуулъя гэж бодож байна. 
 
Санхүүгийн зохицуулах хорооны хяналт, зохицуулалтад одоогийн байдлаар 5600 гаруй санхүүгийн ажил, үйлчилгээ эрхлэгч аж ахуйн нэгж, иргэд хамаарч үйл ажиллагаа явуулж байна. 
 
Ялангуяа энэ онд Мөнгө угаалт, терроризмын санхүүжилттэй тэмцэх хуулийн хэрэгжилтийг хангуулах хүрээнд шинээр зохицуулалтын хоёр салбар орж ирсэн. Өөрөөр хэлбэл үл хөдлөх хөрөнгийн зуучлал, үнэт металл, үнэт чулуу болон тэдгээрээр хийсэн арилжаа эрхлэгчид гээд энэ салбарын зохицуулалтыг бүрэн дүүрэн хийгээд саарал жагсаалтаас гарахад үүргээ гүйцэтгэсэн гэж бодож байна. 
 
Эдгээр этгээдүүдтэй хороо 2020 оны 4 сарын 06-ны өдрөөс эхлэн өөрсдийн вебсайт болон холбогдох утсуудаар холбогдож ажиллаж байна. 
 
Хорооны үйл ажиллагаа бүхэлдээ цахим горимд шилжин хэвийн ажиллаж байгааг дурдах нь зөв байх. 
 
Мөн Гамшгаас хамгаалах тухай хуулийн 8.1 болон олон улсын санхүүгийн байгууллагуудын туршлагад үндэслэн гамшгаас хамгаалах бэлэн байдлын зөвлөгөө болон санхүүгийн байгууллагууд цар тахлын үед баримтлах зөвлөмжийг гарган хүргүүлж ажиллаж байна. Улсын онцгой комисс, Нийслэлийн онцгой комисст нягт хамтарч ажиллаж байгааг хэлэх нь зөв байх. 
 
Хөрөнгийн зах зээлийн талаар хэдхэн тоо баримт бас дурдъя. 
 
Монголын хөрөнгийн биржийн арилжаа цахим горимоор хэвийн явагдаж байна. Энэ дэд бүтцийн байгууллагууд болох клирингийн байгууллага, Үнэт цаасны төвлөрсөн хадгаламжийн төв, Монголын хөрөнгийн биржийн үйл ажиллагааг хэвийн явуулах талаар Улсын онцгой комисстой хамтарч ажиллаж байгаа. 
 
2020 оны 11 дүгээр сарын 11-ний өдрөөс 12 дугаар сарын 21-ний өдрүүдэд дунджаар 290.0 сая төгрөгийн арилжаа хийгдэж байна. 
 
Дээрээс нь хөрөнгийн зах зээлийг идэвхжүүлэх талаар хорооны зүгээс биржийн бус зах зээлийн үйл ажиллагааны журмыг баталсан нь компаниудын хувьд хаалттай өрийн хэрэгслийг арилжаалах эрх зүйн орчныг бүрдүүлж үнэт цаас гаргах, цаг хугацаа, зардал хэмнэхээс гадна хөрөнгө оруулагчийн зүгээс хаалттай өрийн хэрэгслийг хоёр дахь зах зээлд үүсэх үнэт цаасны хөрвөх чадвар сайжруулах, мэдээллийн ил тод байдал хангагдах зэрэг чухал ач холбогдолтой ажил болсон. 
 
Өөрөөр хэлэх юм бол жижиг, дунд үйлдвэрлэгч нарт биржийн бус зах зээлээс санхүүжилт босгох бас нэг нөхцөлийг бүрдүүлсэн гэж ойлгож байгаа. 
 
Мөн түүнчлэн үнэт цаасыг бүртгэх журамд хоёр биржийн хооронд иргэн, аж ахуйн нэгж өөрийн эзэмшлийн хувьцааг чөлөөтэй хөрвүүлэх эрх зүйн зохицуулалтыг бий болголоо. 
 
Та бүхэн мэдэж байгаа байх. “Эрдэнэ Ресурс Девелопмент Корпорэйшн”-ний Канад Улсын Торонтогийн хөрөнгийн биржид бүртгэлтэй хувьцааг Монголын хөрөнгийн бирж дээр бүртгэсэн. Одоо хоёр биржийн хооронд хувьцааг чөлөөтэй арилжаалах эрх зүйн орчин бүрдсэн гэж ойлгож болно.   
 
Мөн түрээслээд өмчлөх орон сууцны схемийг баталчихсан байгаа. Өөрөөр хэлбэл НОСК-1 тусгай зориулалттай компанийн 420 иргэнд олгосон түрээслээд өмчлөх орон сууцын зээлийг 34.4 тэрбум төгрөгийн хөрөнгөөр баталгаажсан үнэт цаасыг бүртгэлээ. Мөн НОСК-2 хувьцаат компани нь хөрөнгөөр баталгаажсан үнэт цаас гаргах тусгай зөвшөөрөл олгох үйл ажиллагаа хийгдэж байна. 
 
Өөрөөр хэлэх юм бол энэ бүх нийтийн бэлэн байдлын зэрэгт шилжсэнтэй холбоотой Улсын онцгой комиссоос болон гамшгаас урьдчилан сэргийлэх энэ үйл ажиллагаанд оролцож байгаа албан хаагчдадаа орон сууц олгох энэ боломжийг олгоод ажиллаж байна. 
 
Улсын Их Хурлын 21 дүгээр тогтоолын хавсралтаар баталсан зээлийн хүүг бууруулах стратегийн хэрэгжүүлэх дэд арга хэмжээний хүрээнд 937 дугаар тогтоолоор Монголын үнэт цаасны санхүүжилтийн корпорац хязгаарлагдмал хариуцлагатай компанид хөрөнгөөр баталгаажсан үнэт цаас гаргах тусгай зөвшөөрлийг олгосон. Өөрөөр хэлэх юм бол хөрөнгө итгэмжлэн удирдах үйл ажиллагаа эрхлэх тусгай зөвшөөрлийг олгосон. 
 
Энэ хүрээнд банкнуудад олгогдох репо санхүүжилтийн хугацааг уртасгах энэ боломж орон зайг нээж өгсөн. 
 
Даатгалын салбарын хүрээнд даатгалын компаниуд бол цахим горимоор үйл ажиллагаагаа явуулж байна. Яг тухайлаад хэлэх юм бол даатгалын бүх компаниуд утсаар болон Facebook Messenger Chatbot ашиглаж байна. 
 
Эдгээрээс бас дийлэнх компаниуд нь компанийн дээрх бүтээгдэхүүн үйлчилгээний төрлөөс хамаараад цахим болон гар ба утасны аппликэйшнийг ашиглан зөвлөгөө өгөх, даатгалын тохиолдлын талаар мэдээлэл болон нөхөн төлбөрийн баримт материалыг хүлээн авах зэргээр даатгалын үйл ажиллагаа үзүүлэн ажиллаж байна. 
 
Нөхөн төлбөр гарахдаа хохирлыг үнэлэхтэй холбоотой бас тодорхой энэ салбарынхан маань чөлөөтэй зорчих шаардлага үүсэж байгаа. Энэ тал дээр Улсын онцгой комисс, Нийслэлийн онцгой комисст хүсэлтийг нь хүргүүлчихсэн байгаа. Өнөөдөр шийдэгдэх байх гэсэн хүлээлттэй байна. 
 
Даатгалын зах зээл дээр коронавирустай холбоотой даатгалын шинэ бүтээгдэхүүнүүдийг нэвтрүүллээ. Ялангуяа КОВИД гэдэг бүтээгдэхүүнүүд гарчихсан. Өмнө нь даатгалын компаниуд зөвхөн өөрсдийн хамтран ажиллагсад буюу нийгмийн хариуцлагын хүрээнд ажилладаг байгууллагууддаа КОВИД-19 амь нас, хөдөлмөрийн чадвар алдалтын даатгалын бүтээгдэхүүн гаргасан байсан. 1800 орчим төрийн албан хаагч даатгалд хамрагдсан ба нас барсан тохиолдолд хохиролд нь 12 сая төгрөг олгохоор ийм ажлууд хийгдсэн байсан. 
 
Эдгээрийг одоо арилжааны бизнесийн даатгалын бүтээгдэхүүн болгоод хорооноос батлаад явж байна. 
 
“Нэйшнл Лайф Даатгал” компани, “Мандал даатгал” компаниуд яг тухайлсан энэ КОВИД-той холбоотой даатгалын бизнесийн бүтээгдэхүүн зах зээл дээр гаргачихсан. Иргэд, аж ахуйн нэгжүүдэд энд хамрагдах боломжийг нь нээгээд өглөө. 
 
Энэ хугацаанд, өөрөөр хэлбэл бүх нийтийн бэлэн байдлын зэрэгт шилжсэн хугацаанд даатгалын компаниуд нийтдээ 4462 даатгалын тохиолдол бүртгэж, 2054 тохиолдлын 1 тэрбум 128.0 сая төгрөгийн нөхөн олговрыг олгосон. Одоогоор 2254 даатгалын тохиолдлыг шийдвэрлэх явцдаа явж байна. 
 
Банк бус санхүүгийн байгууллагуудын хүрээнд хийгдсэн ажлыг товчхон дурдчихъя. 
 
Банк бус санхүүгийн байгууллагын активыг ангилах, эрсдэлийн сан байгуулах, зарцуулах журамд 2020 оны 12 дугаар сарын 31-ний өдрийн хүртэл хугацаанд зээлийн ангиллыг бүртгэх хугацааны үзүүлэлтийг суллаж өгсөн байгаа. 
 
Яг одоо энэ мөчид Санхүүгийн зохицуулах хороо хуралдаж байна. Хурлаар энэ хугацааг 2021 оны 7 сарын 01-н хүртэл сунгахаар хорооны хуралд саналаа оруулчихсан шийдэгдэх байх гэсэн ийм хүлээлттэй байна. 
 
12 дугаар сарын 21-ний байдлаар зуун наян 189 мянган зээлдэгчийн 248.8 тэрбум төгрөгийн зээлийн гэрээнд өөрчлөлт оруулах хүсэлт ирүүлсэн байна. Эдгээрээс 262 банк бус санхүүгийн байгууллагын үйл ажиллагаа нь тасалдаж хүндрэл үүссэн. 185 мянган зээлдэгчийн 216.0 тэрбум төгрөгийн зээлийн гэрээнд өөрчлөлт оруулж, үндсэн төлбөр болон хүүг төлөх хугацааг хойшлуулсан гэсэн бидэнд ийм мэдээлэлтэй байна.
 
Дээрээс нь Санхүүгийн зохицуулах хорооны 2020 оны 12 сарын 09-ний тогтоолоор банк бус санхүүгийн байгууллагын активын эрсдэлийн сан байгуулж, зарцуулах журмыг баталсан байгаа. Хуучин журмаар банк бус санхүүгийн байгууллагууд 1-ээс 89 хоног төлбөр төлөх хугацаа хэтэрвэл ангилал бууруулах байсан. Шинэчилсэн журмаар хугацаа хэтэрсэн өдрөөс хойш иргэн, хуулийн этгээдийн хувьд 30 хүртэл хоногт багтаан эргэн төлөлт хийгдсэн нөхцөлд хэвийн ангилалд бүртгэх, ангилал бууруулсан активын ангиллыг дээшлүүлэх зэрэг зээлдэгчийн эрх ашгийг хамгаалсан чанаргүй активт бүртгэх эрсдэлээс урьдчилан сэргийлэх боломжийг бүрдүүлсэн зохицуулалтыг бий болгоод ажиллаж байна. 
 
Дээрээс нь Улсын Их Хурлын 32 дугаар тогтоолоор Зээлийн батлан даалтын сангийн зохицуулалтын журамд зохицуулалтын өөрчлөлтүүдийг оруулахыг даалгасан. Өөрөөр хэлбэл санхүүгийн хүртээмжийг сайжруулах зориулалтаар нэг зээлдэгчид гарах батлан даалтын хэмжээг багасгасан байгаа. 
 
Дээрээс нь өөрөөр хэлбэл зээлийн батлан даалтын хэмжээг өөрийн хөрөнгийн 10 хүртэл хувь байсныг 20 дахин болгож өсгөсөн байгаа. 
 
Эдгээр ажлуудыг хорооны зүгээс хийж гүйцэтгээд ажиллаж байна. 
 
Б.Баттөмөр: Д.Баярсайхан даргад баярлалаа. 
 
Коронавирусийн цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуулийн хэрэгжилтэд хяналт тавьж ажилласан тухай Монгол Улсын Хүний эрхийн Үндэсний Комиссын мэдээллийг Хүний эрхийн Үндэсний Комиссын гишүүн, даргын үүргийг түр орлон гүйцэтгэгч Ж.Хунан танилцуулна. Цахимаар танилцуулах юм байна. 
 
Ж.Хунан гишүүнд микрофон өгье. 
 
Ж.Хунан: Та бүхэнд энэ өдрийн мэндийг дэвшүүлье. 
 
Коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилтэд хяналт тавьж ажилласан тухай Монгол Улсын Хүний эрхийн Үндэсний Комиссын мэдээллийг хүргэе. 
 
Хүний эрхийн Үндэсний Комиссын шинэ бүрэлдэхүүн 2020 оны 11 дүгээр сарын 18-ны өдрөөс бүрэн эрхээ хэрэгжүүлж эхэлсэн байгаа. Үндсэндээ сар гаруй хугацаанд хэрэгжүүлж ажиллаж байна. 
 
Өнгөрсөн хугацаанд энэ хуулийн хэрэгжилт, хяналт тавих ажлын хүрээнд дараах хэд хэдэн ажлуудыг хийж гүйцэтгэлээ. 
 
Та бүхэнд цаасаар хүргэгдсэн байгаа тул товчхон, тэгээд тоймлон хүргэе. 
 
Бүх нийтийн бэлэн байдлыг зарлах тухай Засгийн газрын 2020 оны 11 дүгээр сарын 11-ний өдрийн 178 дугаар тогтоол хэрэгжиж эхэлснээс хойш нөхцөл байдалд хуульд заасан бүрэн эрхийн хувьд шуурхай үнэлгээ, дүн шинжилгээ хийж ажилласан. 
 
11 дүгээр сарын 20, 23-ны өдрүүдэд нийслэлийн Чингэлтэй дүүргийн 17, Баянзүрх дүүргийн 5, 22 дугаар хороодын нутаг дэвсгэр дээр үйл ажиллагаа явуулж байгаа засаг захиргааны болон нийтийн үйлчилгээний байгууллагууд, Нийслэлийн цагдаагийн газрын харьяа Түр хамгаалах байр, Хүүхэд, залуучууд, гэр бүл8 хөгжлийн газрын харьяа Хүүхэд хамгааллын хариу үйлчилгээ үзүүлэх түр хамгаалах байр, 107, 108, Хан-Уул дүүргийн хүүхэд хамгааллын байр, Шүүхийн шийдвэр гүйцэтгэх ерөнхий газрын харьяа цагдан хорих 461 дүгээр хаалттай ангийн үйл ажиллагаатай Хүний эрхийн Үндэсний Комиссын гишүүд биечлэн очиж танилцаж, мэдээлэл судалгааг хийж ажилласан. 
 
Үүний үндсэн дээр Улсын онцгой комисст 14 асуудлаар зөвлөмж 1-ийг, мөн Хүний эрхийн Үндэсний Комисст ирсэн гомдлын дагуу гишүүний зөвлөмж 1-ийг тус тус хүргүүлсэн. 
 
2020 оны 11 дүгээр сарын 12-ны өдрөөс 12 дугаар сарын 14-ний өдрийг хүртэлх хугацаанд зорчих хөдөлгөөнийг хязгаарласантай холбоотойгоор Монгол Улсын Хүний эрхийн Үндэсний Комиссын тухай хуульд заасны дагуу бас хяналт, чиг үүргийг хэрэгжүүлж ажиллалаа. 
 
Энэ хүрээнд 11 дүгээр сарын 28-наас 30-ны өдрүүдэд комиссын гишүүд ахалж энэ шинжилгээ авч байгаа байрууд, текст авч байгаа төвүүд болон зорчих хөдөлгөөний постууд дээр очиж ажиллаж нөхцөл байдалтай нь танилцаж бас тодорхой санал, зөвлөмжийг боловсруулж Улсын онцгой комиссын шуурхай штабт хүргүүлж ажилласан байгаа. 
 
КОВИД-ын хуулийн хэрэгжилтэд хяналт тавих, хэрэгжилтийн үнэлгээг хийх зорилгоор Засгийн газрын Хэрэг эрхлэх газар, Эрүүл мэндийн яам, Гадаад харилцааны яам, Мэргэжлийн хяналтын ерөнхий газар, Гадаадын иргэн, харьяатын газар, Улсын дээд шүүх, Үндсэн хуулийн цэц, Цагдаагийн ерөнхий газар, Хил хамгаалах ерөнхий газар, Монголбанк зэрэг байгууллагуудаас гаргасан журам, түүний дагуу хэрэгжүүлж байгаа арга хэмжээний талаарх мэдээллийг нэгтгэж дүн шинжилгээ хийж ажиллаж байна. 
 
Зарим байгууллагаас мэдээлэл нь ирээгүй байгаа. Тэгээд мэдээлэл нь ирсний ард энэ дүн шинжилгээний ажлыг эцэслэж, тэгээд тайлан, тодорхой саналыг Улсын Их Хуралд болон холбогдох газруудад нь хүргүүлж ажиллахаар явж байна. Ажиллаж байна. 
 
Өнгөрсөн хугацаанд мөн коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах талаар чиглэл өгөх тухай Улсын Их Хурлын тогтоолын төсөлд Хүний эрхийн Үндэсний Комиссын саналыг тусгуулахаар Нийгмийн бодлогын байнгын хороонд хүргүүлсэн байгаа. Хүргүүлж ажилласан. 
 
Цар тахлын хорио цээрийн дэглэмийг хүний эрх зөрчигдөхөөс урьдчилан сэргийлэх үүднээс Улсын онцгой комиссын дэргэдэх Шуурхай штабт Хүний эрхийн Үндэсний Комиссын төлөөллийг оруулж ажиллаж байна. 
 
Мөн Хүний эрхийн Үндэсний Комисс нь 12 дугаар сарын 11-ний өдөр Улсын онцгой комиссын нарийн бичгийн дарга, дэд хурандаа Т.Мөнхдорж болон Онцгой байдлын ерөнхий газрын Дотоод хэргийн их сургуулийн Гамшиг судлалын төвийн эрхлэгч, хошууч Н.Батсайхан нартай уулзаж Хүний эрхийн Үндэсний Комиссын санал, зөвлөмжийг үйл ажиллагаандаа тусгах, КОВИД-ын хуульд заасан 14 журмыг баталгаажуулах, тэдгээрийг хүний эрхийн зарчимд нийцүүлж, ойлгомжтой байдлаар тайлбарлан таниулах, ямар ч үед хязгаарлаж болохгүй эрхүүдийг анхаарч, эрсдэлийг тооцоолох, мэдээллийн нэгдсэн цахим хуудас бий болгох зэрэг саналуудыг уламжилсан байгаа. 
 
Мөн энэ үеэр иргэдээс ирүүлсэн яаралтай гомдлуудыг шийдвэрлүүлэхээр Улсын онцгой комисст шилжүүлсэн. 
 
Хүний эрхийн Үндэсний Комисс нь Нэгдсэн Үндэстний Байгууллагын Монгол Улс дахь суурин зохицуулагчийн газартай хамтраад “Цар тахлыг даван туулах нь хүний эрхийн талаар мэдэцгээе” цахим хэлэлцүүлгийг 12 дугаар сарын 10-ны өдөр зохион байгуулсан байгаа. 
 
Энэ өдөр маань Олон улсын хүний эрхийн өдөрт тооцогдож жил бүр өргөн хүрээнд тэмдэглэн өнгөрүүлдэг ийм арга хэмжээ байдаг. 
 
Энэ арга хэмжээний хүрээнд цар тахлын үеийн болон дараах хүний эрхийн асуудлууд, хүний эрх хамгаалагчдын асуудал, КОВИД-19 цар тахлаас сэргийлэхтэй холбоотой хууль, эрх зүйн асуудлууд зэрэг үндсэн сэдвийн хүрээнд хэлэлцүүлэг өрнүүлсэн. 
 
Энэ хэлэлцүүлэгт Монгол Улсын Их Хурлын дарга Г.Занданшатар Улсын Их Хурлын гишүүн Д.Цогтбаатар, Хөдөлмөр, нийгмийн хамгааллын сайд А.Ариунзаяа нар оролцож энэ цар тахалтай холбоотой, хүний эрхийг хангахтай холбоотой мэдээлэл, зөвлөмжийг хүргүүлсэн байгаа. 
 
Хүний эрхийн Үндэсний Комиссоос 2020 оны 12 дугаар сарын 11-ний өдөр эмч, эмнэлгийн ажилтан, зайлшгүй шаардлагатай ажилтны эрх, цахим уулзалтад оролцсон. Энэ уулзалтыг Amnesty International олон улсын байгууллага болон Эрүүл мэндийн яам хамтран зохион байгуулсан. 
 
Энэ уулзалтаар коронавирусын халдвар хамгаалал, эмнэлгийн тусламж үйлчилгээ, эрүүл мэндийн салбарт ажиллаж буй боловсон хүчний хөдөлмөрлөх эрхийн нөхцөл байдал зэрэг асуудлаар Хүний эрхийн Үндэсний Комисс өөрийн байр сууриа илэрхийлж, саналыг уламжилсан байгаа. 
 
Коронавируст халдвар тархаж Улаанбаатар хотод шинэ голомт гарч нөхцөл байдал хүндэрсэнтэй холбоотойгоор 2020 оны 12 дугаар сарын 21-ний өдрийн Улсын онцгой комисс болон Засгийн газрын шийдвэрээр нийслэл Улаанбаатар хотод 12 сарын 23-ны өдрөөс 2021 оны 01 сарын 06-ны өдөр хүртэл бүх нийтийн бэлэн байдлыг хэсэгчлэн байдлаар тогтоосонтой холбоотойгоор Улсын онцгой комисс болон холбогдох салбар чиглэлийн байгууллагуудаас зохих шийдвэр, журам боловсруулах тодорхой арга хэмжээ хэрэгжүүлэхдээ Монгол Улсын нэгдэн орсон олон улсын гэрээ, Монгол Улсын хууль тогтоомжоор баталгаажуулсан хүний эрх, эрх чөлөөг зөрчилдөхөөс урьдчилан сэргийлэх, хангах, хамгаалах, байнга анхаарч ажиллах, короновируст халдварын цар тахлын тархалтыг хязгаарлах зорилгоор бүх нийтийн бэлэн байдлын зэрэг тогтоосон үед хүний эрх, эрх чөлөөг хамгаалахтай холбоотой анхаарах асуудлуудыг агуулсан саналыг Улсын онцгой комисст хүргүүлсэн. 
 
Хүний эрхийн Үндэсний Комисс Нэгдсэн Үндэстний Байгууллагын Монгол дахь суурин зохицуулагч Тапан Мишра, Нэгдсэн Үндэстний Байгууллагын Хүн амын сангийн суурин төлөөлөгч Каори Ишикава болон Хүний эрхийн Үндэсний Комиссын дэргэдэх Иргэний нийгмийн зөвлөл, Хүний эрхийн төлөөх сэтгүүлчдийн клуб, Монголын Үйлдвэрчний эвлэлийн холбоо, Монголын Эмэгтэйчүүдийн холбоо, Amnesty International зэрэг байгууллагын төлөөлөлтэй уулзаж, цар тархалтын үед хүний эрхийг хангах, хамгаалах, хүний эрхийн хязгаарлалтаас үүдэлтэй хүний эрхийн зөрчил, түүнээс урьдчилан сэргийлэх, цар тахлыг даван туулах, хамтран ажиллах талаар санал солилцож ажиллалаа. 
 
Хүний эрхийн Үндэсний Комисс нь цар тахлын үед хүний эрх, эрх чөлөө зөрчигдсөн талаар өргөдөл, гомдол, мэдээлэл хүлээн авах тухай болон хүний эрх, эрх чөлөө зөрчигдөхөөс урьдчилан сэргийлэх чиглэлээр нийт 13 видео, 13 зурагт хуудас бэлтгэж олон нийтийн сүлжээнд тавьж олон нийтэд түгээсэн. 
 
Хүний эрхийн Үндэсний Комисс нь өөрийн цахим хуудас болон суурин утас, бусад нийгмийн сүлжээгээр Улсын онцгой комиссоос авч хэрэгжүүлж буй арга хэмжээ, бүх нийтийн бэлэн байдал зарласан болон хөл хорио тогтоосонтой холбоотойгоор 12 сарын 22-ны өдрийн байдлаар нийт 106 гомдлыг хүлээн авсан иргэдээс. Үүнээс эмнэлгийн тусламж авах, эмнэлгийн ажилтны ёс зүйн асуудалтай холбоотой 4, халдашгүй, чөлөөтэй байх эрхтэй холбоотой 3, оюутны байртай холбоотой 9, эх орондоо ирэх эрхтэй холбоотой 61, орон нутагт зорчихтой холбоотой 6, тусгаарлалтын хугацаатай холбоотой 2, хөл хорионы үед эрүүл, аюулгүй орчинд амьдрах эрхтэй эрхийн зөрчилтэй холбоотой 12, тэгээд бусад 6 гомдлыг хүлээн авч шийдвэрлэсэн. 
 
Монгол Улсын Засгийн газрын шийдвэрээр 2020 оны 11 дүгээр сарын 11-ний өдрөөс бүх нийтийн бэлэн байдлын зэрэг шилжүүлсэн тухай 178 дугаар тогтоолыг баталсантай холбоотойгоор 11 дүгээр сард төлөвлөсөн 10 удаагийн тусгай үүргийн нислэгээс Сөүл-Улаанбаатар чиглэлийн 5, Франкфурт-Улаанбаатар чиглэлийн 1, Токио-Улаанбаатар чиглэлийн 1 нийт 7 удаагийн нислэг цуцлагдсан. 
 
Мөн 12 дугаар сарын 25-ны өдөр төвлөсөн Сөүл-Улаанбаатар чиглэлийн нислэг цуцалсантай холбоотойгоор гадаад улсад гацсан, орох орон, хүнс тэжээл, мөнгөний гачигдалд орсон иргэдийн эрхийн асуудлаар Хүний эрхийн Үндэсний Комиссын гишүүний шаардлагыг 12 дугаар сарын 22-ны өдөр Улсын онцгой комисст хүргүүлж ажилласан. 
 
Өнгөрсөн хугацаанд мөн Нийгмийн хамгаалал, хөдөлмөрийн сайдтай уулзаж хүнсний эрхийн бичиг олгох журам, эмзэг бүлгийн иргэдэд тусламж, халамж үйлчилгээ хүргэх асуудлаар ярилцаж, хүнсний эрхийн бичиг олгох журамд нэмэлт, өөрчлөлт оруулахаар төлөвлөж ажиллаж байгаа. Хүний эрхийн Үндэсний Комиссын саналыг хүргүүлэхээр ярилцсан. 
 
Гадаад харилцааны яамны Төрийн нарийн бичгийн даргатай мөн уулзаж гадаадад гацсан иргэдийн асуудалтай холбоотой Хүний эрхийн Үндэсний Комиссын байр суурийг илэрхийлж ажилласан байгаа. 
 
Харилцаа холбоо, мэдээллийн технологийн газартай мөн иргэдийн зорчих хөдөлгөөн, хяналтын аппликэйшн QR код, эдгээрийг ашиглах журам боловсруулахтай холбоотой зөвлөж ажиллахаар ингээд тохироод явж байна. 
 
Хүний эрхийн Үндэсний Комиссын 2 гишүүн Улсын онцгой комисстой харилцах, хамтран ажиллах, Улсын онцгой комисст болон бусад байгууллагуудад зөвлөгөө өгөх тусгайлсан чиг үүргийг хариуцан ажиллаж байгаа. 
 
Анхаарал тавьсанд баярлалаа. 
 
Б.Баттөмөр: Ж.Хунан гишүүнд баярлалаа. 
 
Түр хорооны хуралд ирсэн ажлын хэсгийн гишүүдээс асуух асуулттай гишүүд байвал нэрсээ өгнө үү. 
 
Монгол Улсын Их Хурлын чуулганы дэгийн тухай хуулийн 7.10-д онцгой нөхцөлд цахимаар хуралдаж байгаа үед асуулт хасах хугацаа 2 минутаас илүүгүй. Хариулт тайлбар хангалтгүй гэж үзвэл тухайн гишүүний саналаар нэг удаа 1 минутаас илүүгүй хугацаагаар нэмэлт асуулт асууж, тайлбар авах бөгөөд үг хэлэх хугацаа 3 минутаас илүүгүй байхаар тогтооно гэсэн. 
 
Нам эвсэл, бүлгийн гишүүд шаардлагатай бол саналаа нэгтгэж асуулт асууж, санал илэрхийлж болно гэсэн ийм дэгтэй юм байна. 
 
Асуулт асуух гишүүд. М.Оюунчимэг гишүүнээр тасалъя. Б.Бат-Эрдэнэ гишүүд микрофон өгье. 
 
Б.Бат-Эрдэнэ: Баярлалаа. Улсын онцгой комисс, Засгийн газар, түүнчлэн Их Хурал боломжтой арга хэмжээнүүдийг аваад л ажиллаж байна гэж ингэж үзэж байгаа. 
 
Тэгэхдээ нийгмийн сүлжээнд янз янзын зөрүүтэй мэдээллүүд их тавигдах юм. Тэгээд ийм цар тахлын онцгой нөхцөл байдалд энэ дээр бас нэгдсэн нэг ойлгомжтой мэдээллийг Та бүхэн маань илүү ойлгомжтой тодорхойгоор өгч байвал их сайн байна гэсэн нэг ийм зүйл байгаа юм. Энэ талаар ямархуу зүйл байна гэж. 
 
Хоёрдугаарт, голомтлоод ингээд тархалт яваад байгаа учраас ер нь энэ дөрвөн уулын дунд Улаанбаатар хот чинь нийт хүн амын тал хувь нь төвлөрчихсөн байгаа. 
 
Тийм учраас яригдаад байсан өрх болгоноос нэг хүн PCR шинжилгээнд хамрагдана гэсэн. Тэр маань таг болчхоод байх шиг байх юм. Одоо ямар өртөг зардал, хөрөнгө санхүү, хүн хүч, техник, лаборатори, багаж төхөөрөмж юу шаарддаг юм. Тэгээд энэ ажлаа нэг хумьж авахгүй бол тийм балархай шинж тэмдэг мэдэгдэхгүй ингээд далдуур цаагуураа тараагаад байх нөхцөл, эрсдэл байгаа юм биш үү. Тэрийгээ Та бүхэн маань сайн үзэж байгаа юу гэж? 
 
Дараагийн ээлжинд энэ хөдөөгийн малчдын өвөлжилтөд нэлээн анхаарах хэрэгтэй. Засгийн газар олон чухал шийдвэрүүд гаргаж байгаа. Энэ дотор өвөлжилт хүндэрсэн аймгуудыг анхаарч байгаа. Өвөлжилт харьцангуй гайгүй гэж байгаа аймгууд ч гэсэн амаргүй хүнд байгаа. 
 
Би энэ Түр хорооны анхны хурлыг хийж байхад би тодорхой санал хэлсэн. Энэ Шударга өрсөлдөөнийг хянан зохицуулах газар энэ юмны үнэ өртгийг, зохиомол үнэ өртгийг хязгаарлах чиглэлээр ажиллаж байна. Энэ хөдөөгийн өвс, тэжээлийн үнэ өртгийг зохиомлоор өсгөж байгаа асуудалд хяналт тавиач ээ гэдэг, хязгаарлаач ээ гэдэг асуудлыг тавьж байсан. 
 
Б.Баттөмөр: 4 дүгээр микрофон. Я.Содбаатар сайд хариулна. 
 
Я.Содбаатар: Ерөнхийдөө мэдээлэл бол мэдээж энэ чинь чөлөөтэй л явж байгаа. 
 
Зүгээр КОВИД-ын хуулиар мэдээллийн хязгаарлалт хийх тодорхой тодорхой заалтууд байгаа. Бид Эрүүл мэндийн яам, Улсын онцгой комисс Нийслэлийн онцгой комисс албан ёсны мэдээлэлд иргэдийгээ итгэж, энэ мэдээллээр яваасай гэж хүсэж байна. 
 
Улсын онцгой комисс дээр бас ярьж байгаад бид КОВИД гарснаас хойш хэд хэдэн арга хэмжээ авч байгаа юм. Сэлэнгэ, Дархан гээд хүн ам багатай, харьцангуй өрх багатай айлууд дээр бид нэг өрх, нэг иргэн гэдэг шинжилгээг хийсэн. Үр дүнтэй болсон. 
 
Улаанбаатар хотын хэмжээнд өмнөх бүх нийтийн бэлэн байдлын зэрэгт шилжсэн үед бид хамгийн эрсдэлтэй гэсэн 40 хорооны 70 мянган өрхөд бас “нэг өрх нэг шинжилгээ” гэсэн ийм шинжилгээг хийсэн. 
 
Баянзүрх дүүргийн 29 хорооны 25 дээр Баянзүрхийн эмнэлгээс гаралтай халдвар байгаа учраас бид Баянзүрх дүүргийн массад 80 мянган хүний шинжилгээ явагдаж байна. Өнөөдрийн байдлаар 20 мянган сорьцыг нь авчихсан. 
 
Одоо тэгээд өдөрт 10 гаруй мянган сорьц цуглуулаад аваад энэ шинжилгээ явж байгаа. 
 
Гэхдээ Эрүүл мэндийн яам, мэргэжлийн байгууллагууд бол энэ бол үр дүн муутай л гэж ингэж хэлж байгаа юм. Манай тэр Оном сангийн захирал физикч Д.Наранбаатар гээд залуу байгаа. Тэр сошиал орчинд ийм шинжилгээ хийх нь зүйтэй гэсэн зүйлийг их хэлдэг. 
 
Тэгээд бид мэргэжлийн байгууллагатайгаа зөвлөөд хийж байгаа, гэхдээ Дэлхийн эрүүл мэндийн байгууллагаас болон бусад байгууллага бол ийм шинжилгээ хамгийн үр дүнгүй. Эрүүл мэндийн салбарынхны хүчийг тарамдуулж байгаа хамгийн буруу ажил гэж байгаа юм. Тэгэхдээ аль аль талдаа ярьж байгаад хийж байгаа гэдгийг танд хэлье. 
 
Ер нь манайх шиг ингэж алаг цоог гарсан кластерласан энэ үед ойр том хавьтал, тэгээд хүрээгээ ингэж хумьж хийж байгаа шинжилгээнүүд явж байгаа юм. 
 
Тэгэхдээ нийслэл дээр яриад Дархан, Сэлэнгэд үр дүнтэй байсан учраас бид үүнийг Улаанбаатарын хэмжээнд ч гэсэн ингээд хийгээд явж байгаа гэдгийг бас танд хэлье. 
 
Хоёр дахь нь, энэ өвөлжилттэй холбоотой асуудлаар Засгийн газар…/минут дуусав/
 
Б.Баттөмөр: Я.Содбаатар гишүүнд 1 минут өгье. 
 
Я.Содбаатар: Сая Улсын Их Хурал энэ өвс, тэжээлийн нэмэгдсэн өртгийн албан татвар, гаалийн татварыг чөлөөлж өгсөн. Үүнтэй холбоотой нийлүүлэлт нэлээн нэмэгдэж байна. 
 
Бид таны хэлсний дагуу Шударга өрсөлдөөнийг хянан зохицуулах газар энэ аж ахуйн нэгжүүдийг шалгасан. Дүн нь гарсан. Тодорхой шаардлага тавьж зарим нэг юмнууд дээр торгууль шийтгэл оногдуулаад ингээд явж байгаа. 
 
Хөдөө аж ахуйн сайд нэмж хэлэх байх. 
 
Бид энэ чиглэлээр өнжмөл өвсүүдийг 100 хувь, өнжмөл тэжээлүүдийг 50 хувь хөнгөлөх шийдвэр гаргаад энэ ондоо багтаад улсын хэмжээнд 3800 тонн өвс, 1900 тонн тэжээлийг гаргаад малчдад хүргүүлж байна. Энд ганцхан хүндэрсэн аймгууд биш бусад аймгуудад ч гэсэн байгаа улсын нөөцөд байгаа нөөцүүдийг гаргаж байгаа гэдгийг хэлье. 
 
Хүндэрсэн 10 аймгийн тодорхой сумууд руу чиглэсэн Дэлхийн банкны 5 сая долларын төслийг хэрэгжүүлж эхлээд байна. 
 
Б.Баттөмөр: Норовын Алтанхуяг гишүүн асуулт асууна. 
 
Н.Алтанхуяг: Б.Баттөмөр дарга ингэж хуралдаад утга байхгүй дээ. Хэдүүлээ больсон нь дээр. 
 
Би та нарыг хуулиа барь гэж байна. Одоо би та нарт бодитой хэлье. 33 хуудас цаас сая өгч байгаа юм. Тэгээд эд нар нэг ийм уйтгартай 2020 оноос хойш юу болж өнгөрсөн тухай тэртээ тэргүй зөндөө ярьчихсан юм аа дахин дахин ярих юм.
 
Бид нарт ямар тэнцвэргүй байдал байна вэ гэхээр бид 2 минут л юм асуувал асууна. Тэгээд л дуусаа. 
 
Б.Баттөмөр: Та дэгийн хуульд өөрчлөлт оруулах эрхтэй шүү дээ. Энэ чинь ингээд гарчихсан дэгийн хуулийг баримтлахгүй яах юм. 
 
Н.Алтанхуяг: Үгүй ээ, чи одоо юу яриад байгаа юм бэ. Чи үүнийг ингээд л бид нарт 4 минутыг нь өгөөд л явуул л даа. Яахаараа та нар цахим гээд. Энд бараг ихэнх нь энд байж байна шүү дээ. 
 
Тэгээд энэ хүний амь амьжиргаа ярьж байхад чинь минутаар ингээд шахна. Тэгээд чи хуулиа бариад үүнийгээ тэгвэл 3 хоногийн өмнө өгөх ёстой шүү дээ. Бид 3 хоногийн өмнө энэ цаасыг чинь авах юм бол та нар ийм 10 цаас битгий хий л дээ. 2020 онд юу болж өнгөрсөн чинь бид нарт ямар хамаатай юм. 
 
Тэр банкны төлбөр тооцоо хэвийн, найдвартай үргэлжилж байгаа бол тэгээд л оке шүү дээ. Бид нарт ямар хамаатай юм. Танайх 6 удаа хуралдсан чинь бид нарт ямар хамаатай юм. 
 
Энэ иргэдэд энэ тархалтыг зогсоохын тулд яасан юм? Юу хийсэн юм? Юу нь болоод, юунаас болоод байгаа юм? Яамаар байгаа юм? Тодорхой юм ярих хэрэгтэй шүү дээ. 
 
Би тийм учраас юу гэж хэлж байна вэ гэхлээр хууль зөрчиж байна.  Б.Баттөмөр дарга аа, та. 
 
Би сая танай тарааж байгаа хүнд хэлсэн юм. Энэ чинь 3 хоногийн өмнө гишүүдийн гар дээр ирсэн байх ёстой юм байгаа биз дээ. Бид бас юу асуух вэ, юу яах вэ. Бэлдэж. Энэ мэдээллийг чинь бас боловсруулж байж юм ярьдаг юм байгаа биз дээ. Санал тавьдаг юм байгаа биз дээ? 
 
Үгүй ээ, яахаараа ийм унтаахай байдаг юм бэ. Би ерөөсөө ойлгохгүй байна. Яах гэж энэ их олон хуудас юм тараагаад байгаа юм. Одоо үүнийг би үлгэр жишээ болгож тавимаар байна. 
 
Б.Баттөмөр: Н.Алтанхуяг гишүүнд хугацааг нь сунгаж өгье. 1 минут.
 
Н.Алтанхуяг: Юу юм ярих, юм шийдэх ямар ч боломж Их Хурлын гишүүдэд алга. 
 
Тэгээд бүгдээрээ ингээд гөлтийгөөд л, нэг л их одоо орж ирээд нэг мундаг мундаг юм ярьчхаад л. Ингэж би суумааргүй байна. Ингэж худлаа хоосон хууль зөрчиж өчнөөн олон цаас авчраад. 33 хуудас юм уншаад тэгээд бид нар одоо ингээд тулгаад өгчхөөр ингээд ярих юм уу? 
 
Тэгээд л нэг жалга, довын юм ярьсаар байгаад л гардаг. Энэ чинь болохгүй байна. Ажил чинь болохгүй байна. Зохион байгуулалт чинь болохгүй байна. Халдвар чинь өдрөөс өдөрт нэмэгдээд байна. 
 
Тэр фэйсбүүк дээр нь нэг нөхөр бичсэн байна лээ. Тэр үнэн. Иргэдээс энэ халдвар гарсангүй, барнаас гарсангүй. Хаанаас гараад байна. Нөгөө боловсон эмнэлгээс чинь гараад байна. Нөгөө та нарын тусгаарлаад байгаа байруудаас гараад байна. 
 
Тэгээд түүнээс хойш хөл хориод хориод л одоо халдварыг нь багасгая гэсэн чинь хаана байгаа юм. Үүнийгээ л ярь л даа. Одоо тэгээд л өвөлжилт, өвс…/минут дуусав/
 
Б.Баттөмөр: Хариулъя. Я.Содбаатар сайд. Тэр эмнэлэг, хувийн юунаас гарч байна гээд. Я.Содбаатар сайд. 
 
Я.Содбаатар: Н.Алтанхуяг гишүүний асуултад хариулъя. 
 
Тэр дэгтэй холбоотой асуудал нь гишүүн өөрөө мэдэх байх. Парламент. Гишүүдийн асууж байгаа асуултад би хариулж байгаа. 
 
Тэр эмнэлэгтэй холбоотой гарч байгаа юу нь бол Баянзүрхийн эмнэлэг 1998 онд хувьчлагдчихсан юм байна лээ шүү дээ. Н.Алтанхуяг дарга. Таныг гишүүн байхад хувьчлагдчихсан юм байна лээ шүү дээ. Тэгээд энэ чинь хувийн эмнэлэг. 
 
Тийм учраас хувийн эмнэлэг дээр асуудал гарсан. Баянзүрх эмнэлгийн тэр холбогдох хүмүүст нь шалгалтуудыг нь хийж байгаа. 
 
Ер нь эмнэлгүүдийн дотоод халдвартай холбоотой асуудлууд санааг их зовоож байна. 
 
Тийм учраас энэ эмнэлгүүд дээр бид хяналт, шалгалтууд хийж холбогдох хувь, хувьсгал гэхгүй бүх эмнэлгүүд дээр хяналт, шалгалт хийж үүний дагуу халдвар хамгааллын дэглэмийг сахих, ялангуяа амьсгалын замын өвчтэй өвчтөнүүдийг тусгаарлах, заавал КОВИД-ын шинжилгээ өгөөд. Одоо жишээ нь Баянзүрхийн 2 тохиолдол гарсан анхны тохиолдлууд чинь Баянзүрхийн эмнэлэгт хэвтэхээсээ өмнө шинжилгээ өгсөн. Одоо түрүүний хэлээд байгаа тэр 44 дүгээр сургууль дээр очоод шинжилгээ өгсөн. Сөрөг гарсан. Эмнэлэгт ирж хэвтээд шинжилгээ өгсөн. Сөрөг гарсан. Сөрөг гарсан учраас эмнэлэгт хэвтүүлсэн. 
 
Тэгээд эмнэлэгт 5 хоночхоод гурав дахь шинжилгээгээр нь тэр эмчилгээнийх нь явцад дахиж авахад эерэг гарсан. Өвчтэй гарсан. Тийм учраас энэ чинь бас нэг удаагийнхаар гараад юм уу, шинжилгээгүй хүн очоод хэвтүүлээд юм уу, эсвэл тийм зүйл гараагүй байна шүү дээ. 
 
Хамгийн гол нь эмнэлгийн доторх халдвар хамгаалалтай холбоотой асуудал байна. Сүүлийн үед эмнэлгүүд дээр ялангуяа Халдвар судлалын үндэсний төв, Цэргийн төв госпитал. Одоо энэ Сэлэнгэ аймагт ч гэсэн харахад Сэлэнгийн эмнэлэг дээр бас нөгөө халдвартай хүн орчихсон байсан. 
 
Тэгээд ийм учраас эмнэлгүүдийн халдвар хамгааллыг сахих асуудал бол гишүүнтэй санал нэг байгаа. Энэ дээр томоохон шалгалт явж байна. Зарим нэг зүйлүүдийг бид холбогдох байгууллагуудад нь өгч байна. 
 
Улсын эмнэлгүүд дээр хариуцлагын асуудал ярьж байгаа. Хувийн эмнэлгүүд дээр бас шаардлага юмнуудыг нь тавьж байна гэдгийг хэлье. Баянзүрх дүүргийн эмнэлэг бол 1996 онд менежментийн хувьчлалаар хувьчлагдсан ийм эмнэлэг юм байна лээ. Дүүргийн эмнэлгүүдээс яг бүрэн …/минут дуусав/
 
Б.Баттөмөр: Б.Бейсен гишүүн асуултаа асууя.
 
Б.Бейсен: Та бүгд энэ өдрийн мэндийг хүргэе. 
 
Эмч хүний хувьд би бас нэг ийм санаа зовж байна л даа. Эмч эмнэлгийн ажилчид халдвар авч байна гэдэг дээр. Яах аргагүй өвчтэй хүн чинь эмнэлэгт очно. 
 
Эхний ээлжид тийм халдварт өртөх улсууд, эмч, эмнэлэг, мэргэжилтнүүд л дээ. Тэгэхдээ энэ дээр нэг юм байна. Халдвар хамгааллын дэглэм зөрчигдөж байна уу, аль эсвэл хамгаалах хэрэгсэл нь дутагдалтай байна уу гэдэг дээр анхаарахгүй бол болохгүй байх. 
 
Ялангуяа энэ тэр чинь тухайн гарсан эмнэлгүүдийн тэр халдвар хамгаалал хариуцсан мэргэжилтэн, эмчилгээ хяналтын удирдлагууддаа. бас хариуцлага тооцохгүй бол болохгүй л дээ. Тийм ажиллаж байгаа улсууд энэ халдвар авчихдаг. Харамсалтай л байна. Нэгдүгээрт. 
 
Хоёрдугаарт, энэ улсуудын урамшуулал, хоол унд, амрах орчин энэ тэрийг сайжруулахгүй бол. Түрүүн улсууд ярьж л байсан. Өчигдөр Байнгын хороон дээр бас яригдсан. Тав тух муу байна гээд. Энэ дээр анхаарч байна уу гэдэг асуудал байна. 
 
Нөгөө талаар энэ аймаг дээр суурилуулах PCR-ийн аппаратыг хил гаалиар орж ирсэн үү? Хэдийд суурилагдах вэ? Үүнийг яаравчлахгүй бол болохгүй юм шиг байна. Энэ талаар мэдээлэл авъя. 
 
Б.Баттөмөр:  Эрүүл мэндийн сайд хариулъя. 7 дугаар микрофон. 
 
Т.Мөнхсайхан: Тэгэхээр эрүүл мэндийн тусламж, үйлчилгээ үзүүлж байгаа эмнэлгүүд дээр бас дотоод халдвар гарч байгаа шалтгаан нь тус бүр өөр шалтгаанууд байгаа. 
 
Халдварт өвчин судлалын үндэсний төв дээр халдвартай улсуудад тусламж, үйлчилгээ үзүүлж байгаа эмч, эмнэлгийн ажилчид халдвар илэрч байгаа. 
 
Энэ маань олон улсад ч ерөнхийдөө эмч, эмнэлгийн ажилчдад үйлчилгээ явуулахдаа халдвар авах тохиолдол нэлээн өндөр хувьтай байгаа. Манай улсын хувьд энэ дундаж хувиас доогуур байгаа хэдий боловч бид цаашдаа энэ халдварт эрсдэлийг багасгах тал дээр нэлээдгүй ажлыг төлөвлөөд хийж байгаа. Энэ дээр түрүүний ярьсан эмч, эмнэлгийн ажилчдын амрах ногоон бүсийг бид сайжруулах, усанд орох гэх мэтчилэн нөхцөлүүдийг сайжруулах тал дээр анхаарал хандуулан ажиллаж байна. 
 
Эмчилгээ, үйлчилгээ явуулж байсан Баянзүрх дүүргийн нэгдсэн эмнэлэг дээр халдвар гарсан тохиолдол. Түрүүн хэлсэн. Шинжилгээнүүд хийсэн боловч энэ халдвартай хүн нь орж ирж хэвтсэнтэй холбоотойгоор Баянзүрх дүүргийн эмнэлэгт халдвар гарсан. Энэ дээр хамгаалах хувцас хэрэгслийн хувьд дутагдаад хувцас хэрэгсэл, хүрэлцээгүйгээс болоод халдвар авч байгаа тохиолдол ерөөсөө байхгүй. 
 
Эрүүл мэндийн яамны зүгээс бүхий л шатны эмнэлэгт өрх, дүүрэг, аймгийн бүхий л эмнэлгүүдэд шаардлагатай хамгаалах хувцас хэрэгслийг цаг тухайд нь хүргээд явж байгаа. 
 
Мөн PCR-ийн шинжилгээ хийхэд шаардлагатай оношлуур, урвалж бүгдийг аймгуудад бүгдэд нь хангаж байгаа. Энэ PCR-ийн аппаратгүй аймгуудад PCR-ийн аппарат нийлүүлэхээр захиалга нь хийгдчихсэн байж байгаа. Ирэх долоо хоногийн сүүлээр орж ирэх ийм төлөвлөгөөтэй байгаа. Ингээд бүх аймгуудыг PCR-ийн тоног төхөөрөмжөөр хангах, Улаанбаатар хотод PCR-ийн шинжилгээ хийдэг төвүүдийн тоог нэмэгдүүлэх зорилготойгоор ажиллаж байгаа. Өнөөдөр Нийгмийн эрүүл мэндийн үндэсний төв дээр бас нэг томоохон л…/минут дуусав/
 
Б.Баттөмөр: Б.Бейсен гишүүн тэгээд хариулт хангалттай юу? 1 минут өгье. Б.Бейсен гишүүн. 
 
Б.Бейсен: Эрдэм шинжилгээний байгууллага, эрүүл мэндийн хөгжлийн төв шинжилгээ хийж байгаад энэ коронавирусийн хэлбэрийг нь тодорхойлсон уу? Ерөнхийдөө. Юу байна. Тэр талын эрдэмтэд ямар дүгнэлт хүрч байна. 
 
Б.Баттөмөр: Эрүүл мэндийн сайд хариулна.
 
Т.Мөнхсайхан: Коронавирусийн халдвар маань одоо вирус маань дотроо их олон төрөл байгаад байгаа. Манай улсын хувьд яг аль төрлийн вирус нь орж ирсэн, яг энэ генийн дарааллыг нь тогтоох тал дээр ажиллаж байгаа. 
 
Одоогийн байдлаар яг ямар төрлийн, ямар генийн дараалалтай ийм геномтой вирус вэ гэдгийг нь тогтоогоогүй байгаа. Үүнийг тогтоодог тусгай аппарат, sequence гээд аппарат байдаг. Энэ нь манай Зоонозын өвчин судлалын үндэсний төв дээр байдаг. Одоо бид бүхэн дахин өндөр хүчин чадалтай ийм аппаратыг Дэлхийн эрүүл мэндийн байгууллагын хөрөнгө оруулалттайгаар аваад. Энэ маань удахгүй орж ирж байгаа. Ингэхээр нарийн тогтоох бид боломжтой гэж харж байгаа. 
 
Гэхдээ энэ дээр бол яг эмчилгээн дээр бол яг аль төрлийн вирус вэ гэдгээс шалтгаалаад эмчилгээн дээр гарах өөрчлөлт байхгүй учраас энэ маань зөвхөн судалгааны л ач холбогдолтой гэж ингэж бид бүхэн үзэж байгаа. 
 
Б.Баттөмөр: М.Оюунчимэг гишүүн. 
 
М.Оюунчимэг: Ер нь бид танин мэдэхүйн мэдээлэл хангалттай бас аваад байгаа шүү дээ. Улсын онцгой комиссын мэдээллээс. 
 
Тэгэхээр Их Хурлын Түр хорооны хувьд ажил хэрэгчээр асуудалд хандаад тулгарч байгаа юмнуудыг нь бас шийдэх, хуулиа хэрэгжүүлэх тал дээр бол илүү анхаарч ажиллах гэдэг юм чухал шүү. Б.Баттөмөр дарга аа.  Тэгэхээр бүгдээрээ энэ дээр асуудлаа хариуцлагатай ярих нь зөв. 
 
Одоо жишээлбэл, би Я.Содбаатар даргыг Улсын онцгой комиссын даргын хувьд энд сууж байгаа Онцгой комиссынхон хөрөнгө мөнгө, санхүүжилтийн дийлэнхийг нь хувийн болоод хувьсгалын эмүүдийнхээ, эмнэлгүүдийнхээ дотоод нөхцөл байдлыг сайжруулах, тэр шаардлагатай тоног төхөөрөмж, аппаратыг өгөх дээр зарцуул. 
 
Өнөөдөр жишээ нь Баянзүрх дүүрэгт 57 өнөөдөр бүртгэгдлээ гэж байхад 57-гийн 55 нь Баянзүрх дүүргийн эмнэлэг дээр гарч байна. 
 
Тэнд нэгхэн нольтой. Орчин нөхцөл хэцүү байна. Нийгмийн бодлогын байнгын хорооноос гарсан ажлын хэсэг ХӨСҮТ гээд энэ Баянзүрхийн эмнэлгүүдээр яваад үзэхэд үнэхээр дотоод нөхцөл байдал бол амаргүй байна шүү дээ тэнд. Хүйтэн байна. Сая зохион байгуулалтын асуудлууд ярьж байна. Хэрвээ ийм тохиолдолд Эрүүл мэндийн сайд тодорхой шуурхай арга хэмжээ аваад, тэр солих хүмүүсийг нь солиод, хариуцлага тооцох нь тооцоод явахгүй бол одоо ХӨСҮТ-ээс цэргийн эмнэлэг дээр очоод. Магадгүй дараа нь цэргийн эмнэлэгт бас голомт болчих вий дээ. 
 
Тэгэхээр ХӨСҮТ ч бас амаргүй байна. Бид харж байна. Тэгээд энэ нь юу юм гэхээр хувь хүний асуудал биш, нөгөө зохион байгуулалт, менежмент. Тэгээд угаасаа сая Я.Содбаатар сайдын хэлдэг 40 он, 50 онд баригдсан ч гэдэг юм уу, угаасаа орон сууц, байр нь хоцрогдсон, хуучин энэ нь өөрөө бас нөхцөл байдал үүсгээд байгаа тохиолдолд бид бас хангалттай санхүүжилтийн асуудлууд гадаад, дотоодын төсвийн мөнгө байна. Тэгэхээр үүнийгээ нэн яаралтай зөв хуваарилалт хийгээд явах чухал байна. Я.Содбаатар сайд аа. 
 
Яагаад гэвэл бид нэг арга хэмжээ авахаар хөл хорио гээд л тогтоодог. Гэтэл яг эх үүсвэр, голомт чинь өөрөө эмнэлэг, “Энх саран” сувилал, Баянзүрх дүүргийн эмнэлэг, ХӨСҮТ өөрөө гээд ийм болчхоод байна шүү дээ. 
 
Тэгэхээр юмыг бас бодитой хараад шуурхай санхүүжилт, зохион байгуулалтын юмнуудаа.../минут дуусав/
 
Б.Баттөмөр: М.Оюунчимэг гишүүнд 1 минут өгье. 
 
М.Оюунчимэг: Тэгэхээр та бүхэн маань шуурхай ажиллаж байгаа.  Ажил маш их байгааг ойлгож байгаа. Өдөр шөнөгүй л ажиллаж байгаа. Гэхдээ тэр юунд нь хурдан арга хэмжээ аваад байх вэ, алиныг нь яах вэ гээд. Тэгээд тэр тал руугаа дорвитой хөрөнгө мөнгө хүчээ хаяад ажиллах чухал байна шүү гэдгийг хэлье гэж бодож байна. 
 
Хоёрт нь, эмч нар бүгд ярьж байна. Дархлаагаа сайжруулах маш их чухал. Гэтэл хүүхдүүд салхиндаа гаргаж гаргаж чадахгүй. Одоо гэрийнхээ хашаанд юм уу, гэртээ хүүхдүүд байгаад байна. Ялангуяа гэр хороололд манай хүн амын 70 орчим хувь нь амьдарч байна. Халуун ус нь хаалттай. Халуун усанд орж чадахгүй. Сүүлийн 3 сар усанд орсонгүй. Гэртээ усанд орно гэхлээр бид худаг руу очоод ус авна. Ус бага. Тэгээд агаарт хүүхдээ гаргая гэхээр бүх газар төмөр тавиад хаачихсан. Бид нарыг бас жаахан үүнийг бодолцох хэрэгтэй байна гээд байна л даа. 
 
Тэгэхээр энэ Их тэнгэр, Бага тэнгэрийн тэнд иргэдээ салхилуулах газар энэ тэрийг ч давхар тооцох хэрэгтэй. Тэгээд гэр хорооллын халуун усыг жишээлбэл тэр нөхцөл байдлыг нь сайжруулаад өдөрт нь онгойлгуулаад нэг хүнийг оруулдаг ч гэдэг юм уу халдвар хамгаалалтыг…/минут дуусав/
 
Б.Баттөмөр: Т.Мөнхсайхан сайд хариулъя. 
 
Т.Мөнхсайхан: Эмч, эмнэлгийн ажилчдын ялангуяа орчин нөхцөлийг сайжруулах тал дээр анхаарал хандуулж ажиллаж байгаа. 
 
Одоо яг энэ халдвартай хүмүүс эмчлэгдэж байгаа тохиолдолд энэ Баянзүрх дүүргийн эмнэлэг дээр, Халдварт өвчин судлалын үндэсний төв дээр тэгж дотор нь орчин нөхцөлийг сайжруулах ажлыг зохион байгуулж болохгүй байгаа учраас үүнийг сулласны дараагаар бид зохион байгуулах ийм төлөвлөгөөтэй байгаа. 
 
Өнөөдөр Халдварт өвчин судлалын үндэсний төв дээр 44, цэргийн төв эмнэлэг дээр 184, Сэлэнгэ аймгийн нэгдсэн эмнэлэгт 20 хүн хэвтэж эмчлүүлж байгаагаас 1.8 хувь нь биеийн байдал нь маш хүнд болон хүндэвтэр байна. Хүнд байна. Бусад үйлчлүүлэгчид маань хүндэвтэр болон хөнгөн улсууд байна. Ингээд бид хөнгөн улсуудыг 300 орт руу аваачиж долоо хоног эмчлээд тэндээсээ бид гаргаж байгаа. 
 
Б.Баттөмөр: Я.Содбаатар сайд хариулъя. 
 
Я.Содбаатар: Хөрөнгө мөнгийг Их Хурлаас баталж өгсний дагуу  хөрөнгө мөнгийг бид болон гаднын зээл тусламжийг бүгдийг нь эрүүл мэндийн салбарт л хийж байна л даа. Эрүүл мэндийн салбарт л хөрөнгө оруулалт явж байгаа шүү дээ. 
 
Зүгээр энэ эмнэлгүүдийн хувь бол олон жилийн угшилтай юм билээ. Бид ХӨСҮТ дотор байгаа био технологийн 3 дугаар лабораторийг энэ жил ашиглалтад оруулж байна. Сая Хан-Уулын эмнэлгийг ашиглалтад оруулчихлаа. Одоо Сонгинохайрхан дүүрэг, Баянзүрхийн жишиг эмнэлэг гээд ингээд ашиглалтад оруулчихсан. Эд нар дандаа шинээр хөрөнгө оруулалт энэ 2020 ондоо ороод, хөрөнгө оруулалтууд ороод шинэ юунууд авч байгаа. 
 
Сая Баянзүрхэд гарсантай холбогдуулаад Баянзүрхийн эмнэлгийн юу чинь бол одоо тэр эмнэлгийн халдвар хамгааллын дэглэм гэж байна л даа. 
 
Тэр хүмүүс нь гарч байж яахгүй бол яг улаан бүс рүү ороод засвар үйлчилгээ хийгээд байх боломж байхгүй. ХӨСҮТ-тийг зарим нь нүүлгэн шилжүүлэлт хийж байгаа гол шалтгаан нь тэр шүү дээ. 10 сар ХӨСҮТ хаалттай байсан. Тийм учраас бид тэр ХӨСҮТ-ийн заримыг нь суллаж. Тухайлбал, лаборатори хийчхээд лабораторид ажиллаж байгаа хүмүүс усанд орж чадахааргүй болсон байхгүй юу. 
 
Яагаад гэхээр 10 сар ажиллаад ирэнгүүт тэр тоног төхөөрөмжүүд нь зарим нь эвдрээд байгаа юм. Тэгээд тэрнийг нь засахын тулд зарим нүүлгэн шилжилтүүдийг хийсэн. 
 
Нийтийн усны халуун усыг нээх боломж байхгүй. Энэ чинь халдвар хамгааллын юугаар ингээд дарааллаараа явж байгаа шүү дээ. 
 
Тэгээд хэрвээ тэнд ямар нэгэн халдвартай хүн орох юм бол дараа нь асар том голомт үүсэх учраас. Манай улс ганцхан ингээд байгаа юм биш шүү дээ. Америкийн CDC[Centers for Disease Control and Prevention]-ээс гаргаж байгаа, Солонгос, Европын CDC-гээс гаргаж байгаа юмнуудыг дарааллыг нь гаргачихсан сошиалаар явж байгаа шүү дээ. Тэрүүгээрээ бол энэ массаж, саун, усны газар газар эд нар чинь хамгийн сүүлд л нээгдэхгүй бол хамгийн их эрсдэлтэй бүлэгт хамрагдаад байгаа учраас одоо үнэндээ хэлэхэд үүнийг нээх боломж бол бидэнд хүндрэлтэй байгаа гэдгийг ойлгож байгаа байх гэж бодож байна. 
 
Б.Баттөмөр: М.Оюунчимэг гишүүнд 1 минут өгье. 
 
М.Оюунчимэг: Я.Содбаатар сайд тэрийг ойлгож байна. Америкт тэр улсууд өнөөдөр хөгжлийн түвшинд ямар байгаа билээ гээд. Бид нарт одоо энд байгаа бүр Улсын онцгой комисс, Нийслэлийн онцгой комиссынхондоо нэг зүйлийг хүсээд байна л даа. Эх хүн эрүүл байж байж дархлаагаа сайн дэмжээд, зөв хоол идэж, агаарт гарч байж бид өвчлөхгүй байх магадлал 100 хувь байна шүү дээ. 
 
Тэгэхээр энэ тал дээр хааж боох нь бол мэдээж та бүхний ингээд авч байгаа арга хэмжээ нэг хэсэг. Гэхдээ тухайн хүмүүс агаар салхинд гарах нөхцөлийг нь бүрдүүлэх тэр энэ тэр дээр анхаарах хэрэгтэй байна. 
 
Өчигдөр бүлгийн хурал дээр ч гэсэн олон гишүүд босоод, одоо тэр Их тэнгэр, Бага тэнгэр лүү явдаг дээр бөөн төмөр татчихсан. Гэтэл нялх хүүхдээ, дөнгөж төрсөн хүүхдээ хүн салхилуулах гээд явж байна. Одоо тэгээд л энэ хүн дүрэм зөрчвөл 500 мянган төгрөгөөр торгоно, 100 мянган төгрөгөөр торгоно гээд асуудал үүсээд явчхаж магадлалтай болж байна шүү дээ. 
 
Тэгэхээр зүгээр бас арай нэг уян хатан байх, иргэдийнхээ дархлааг дэмжих, агаар салхинд гарах, тэр нөхцөлийг бүрдүүлэх тал дээр Улсын онцгой комисс минь, Хүний эрхийн үндэсний комисс анхаараарай гэдгийг л би Нийгмийн бодлогын байнгын хорооны даргын хувьд бидэнд хүсэлт ирээд шаардаад байгаа учраас…/минут дуусав/
 
Б.Баттөмөр: С.Бямбацогт гишүүн, Ж.Мөнхбат гишүүн хоёрыг нэмчихье. 
 
С.Бямбацогт: Нэгэнтээ Засгийн газраас, Улсын онцгой комисс шийдвэр гаргаад хөл хорио тогтоочихсон байхад одоо юу гэдэг юм, буцаад агаарт гармаар байна, усанд ормоор байна гээд эргээд л нэг задгай болгодог. Үүнээс чинь дахиад л асуудал чинь үүснэ шүү дээ. 
 
Тэгээд улсаараа л бүгдээрээ ард иргэд нь, аж ахуйн нэгж, байгууллага, Засгийн газар, Улсын онцлогоос бүгдээрээ л дэлхий нийтийг хамарсан цар тахлыг яаж даван туулах вэ гээд л тэмцэж байгаа. Бид ч гэсэн Түр хороо бол тийм зорилгоор л байгуулагдсан. Яаж энэ Улсын онцгой комисстоо дэмжлэг үзүүлэх вэ гэдэг зорилгоор л Түр хороо байгуулагдсан гэж үзэж байгаа. 
 
Чадлаараа ажиллаж байхад нь болохгүй байна, бүтэхгүй байна гээд бүх юм нь дээр загнаад байж болохгүй л байх л даа. 
 
Харин ямар тусламж дэмжлэг, ямар Их Хурлын шийдвэр хэрэгтэй байна. Энэ дээр л бид анхаарах зорилготой, ийм чиг үүрэгтэй Түр хороо гэж үзэж байгаа. Энэ хүрээндээ л бид асуудлыг яримаар байгаа юм. 
 
Тэгэхгүй тэгээд л ажлаа хийгээд явж байхад нь дуудаж оруулж ирээд л энд загнаад суучихдаг. Түүний оронд тэндээ ажлаа хийгээд зохион байгуулалтаа сайжруулсан, ард иргэддээ, улсдаа хэрэгтэй байх. Тийм. 
 
Тэгээд миний асуух гээд байгаа асуулт сая КОВИД-ын эсрэг хуулийг нэмэлт, өөрчлөлт оруулахаар өргөн барьсан. 
 
Тэгээд үүнтэй холбоотойгоор Засгийн газрын өргөн барьсан хуулийг бид нэн яаралтай батлах ёстой. Энэ дээр тодорхой зохицуулалт маань бүрэн сууж чадсан уу, чадаагүй юу. Тухайлах юм бол сая Монголбанк мэдээлэл хийлээ. Санхүүгийн зохицуулах хороо мэдээлэл хийлээ. Хүний эрхийн Үндэсний Комисс мэдээлэл хийлээ. 
 
Энэ байгууллагууд яг тодорхой хариулт өгөөч. Засгийн газар, Улсын онцгой комисс маань энэ КОВИД-ын эсрэг хуулийн зохицуулалтыг оруулж ирэх, нэмэлт, өөрчлөлт оруулж ирэхдээ Та бүгдийн хүсэж байгаа гарцаа байхгүй шийдчих ёстой тулгамдсан асуудлыг шийдэх шийдэл хэр оруулж ирэв. Засгийн газар ч гэсэн өргөн барьсан хууль дээр яг хараагүй асуудлууд юу байна.  
 
Өнөөдөр цаг, минутаар, өдрөөр асуудал юу өөрчлөгдөж байгаа шүү дээ. Хэрвээ мэдээллээ зүгээр энгийн нөхцөл байдал байсан бол гурав хоногийн өмнө, тав хоногийн мэдээлэл өгөх бололцоо байна…/минут дуусав/
 
Б.Баттөмөр: Я.Содбаатар сайд. 4 дүгээр микрофон. 
 
Я.Содбаатар: Хуулийн төсөл Засгийн газрын яамд, Засгийн газрын түвшинд болон Улсын онцгой комиссынхоо түвшинд бид хуулийн төслөөр нэн яаралтай хийгдэх юмнуудыг үндсэнд нь тусгаад нэн яаралтай горимоор Улсын Их Хуралд өргөн бариад өчигдөр Байнгын хороогоор дэмжигдээд явчхаж байгаа. 
 
Зүгээр үүний дараа хоёр газраас санал бас явсан юм. Энэ хоёрыг бол одоо нэмэлтээр л өргөж барих болох байх. Нэг нь Монголбанкнаас. Тийм ээ. Монголбанкнаас сая судалгаа хийж үзэж байгаад сая өмнө гарсан шийдвэрүүд. Одоо яг С.Бямбацогт гишүүний л хэлдэгтэй санал нэгдээд байгаа юм л даа. 
 
Нөгөө процесс явагдаад. Нөгөө ипотекийн зээлийг хойшлуулах, тэгээд л нөгөө бодлогын хүүгээ бодоод явахаар бас ийм гаргаж болох. Ялангуяа банкнуудад нөхцөл үүсэх. Зарим хугацаагүй хадгаламжийн хүүг нь зогсоох гээд. Тийм ээ. Хэд хэдэн шаардлагууд гарсан. 
 
Тэгээд бид өргөн барихтай зэрэгцээд ороод ирчихсэн учраас ингээд өргөж чадаагүй. Тэгэхээр үүнийг нэмэлтээр өргөж барих байх. Өчигдөр хоёр гишүүний санаачилсан хууль ч гэсэн КОВИД-ын хуульд өөрчлөлт оруулахаар. Барьцаалан зээлдүүлэх, ломбардтай холбоотой орсон. Тэгээд энэ бас нэмэлтээр орох байх. 
 
Яг Засгийн газар бол харьяа агентлагууд, яамдынхаа, салбарынхаа юмнуудыг нэлээн нэгтгээд оруулчихсан байгаа. Засгийн газрын юун дээр ярьчихсан байж байгаа. Дараа нь дахиад энэ санхүүтэй холбоотой, банктай холбоотой тэр хоёр гишүүний өргөн барьсан ломбард, барьцаалан зээлдүүлэхтэй холбоотой юм нь дахиад явах байх гэж бодож байна. 
 
Их Хурал, Засгийн газрын өргөн барьсан дээр ороогүй юм. Хоцорч ирсэн. 
 
Б.Баттөмөр: Монголбанк. Б.Лхагвасүрэн. 5 дугаар микрофон.
 
Санхүүгийн зохицуулах хороо, Хүний эрхийн комисс. 
 
Б.Лхагвасүрэн: С.Бямбацогт гишүүний асуултад хариулъя. 
 
Монголбанк таван багц санал тавьсан байгаа. Тэгээд Засгийн газрын саналтай хамт орж чадаагүй учраас тэгээд Монголбанк өөрөө хууль өргөн барих эрхгүй юм чинь Их Хурлын гишүүнийг өргөн барьж өгөөч гээд хүсэлтээ тавьчихсан байгаа. Тэгээд зэрэгцээд явах байх гэж бодож байгаа. 
 
Б.Баттөмөр: Санхүүгийн зохицуулах хороо. 
 
Д.Баярсайхан: С.Бямбацогт гишүүний асуултад хариулъя. 
 
Саналаа өгсөн байгаа. Жишээлбэл, ялангуяа хатуу хөл хорионы үед иргэд цахимаар үйлчилгээ авах, өөрийнхөө гэрээ хэлцлийг цахимаар хүргүүлсэн тохиолдолд тэрийг нь алдана гэж тооцох гээд. Тэр санал Монголбанктай хамт явж байгаа. 
 
Хоёр гишүүний хувьд бол бас хамтарч ажиллаж байгаа. Хуулийн төсөл дээр нь бид суусан. 
 
Дээрээс нь ялангуяа банк, санхүү гээд. Энэ Түр хорооноос гадна Улсын Их Хурлын даргын захирамжаар хоёр ажлын хэсэг гарсан байгаа. Нэг нь Эдийн засгийн байнгын хорооны дарга Ж.Ганбаатар даргаар ахлуулсан ажлын хэсэг байгаа. 
 
Тэн дээр хуралдсан. Тодорхой асуудлууд яригдаж байгаа. Нөгөөх нь Төсвийн байнгын хороон дарга Б.Жавхлангаар ахлуулсан ажлын хэсэг байгуулаад өчигдөр дэд ажлын хэсгүүд байгуулагдсан. Энэ хүрээнд ялангуяа санхүүгийн зах зээл дээр, банкны зах зээл дээр, банк санхүү, төсвийн хүрээнд ямар ажлууд хийж болох вэ, гарц гаргалгаа гээд хоорондоо яриад шийдлүүдээ гаргаад явж байгаа. 
 
Тэгээд тодорхой болсон нөхцөлд бид цаасан дээр буулгаад дараагийн шатны арга хэмжээ авна гэсэн ийм хэлбэрээр ажиллаж байна. 
 
Б.Баттөмөр: Я.Содбаатар сайд. 
 
Я.Содбаатар: Монголбанк, Санхүүгийн зохицуулах хорооноос манайхыг Засгийн газар хуулийн төсөл өргөн барихад цахим гарын үсэгтэй холбоотой саналууд ирсэн. 
 
Тэгээд цахим гарын үсэгтэй саналыг болохоор бид нар ер нь энэ цахимжуулахтай холбоотой 4 багц хууль болгоод ирэх долоо хоногийн Засгийн газрын хуралдаанаар орж ирж байгаа. 30-ны хурлаар оруулж ирээд тэгээд энэ цахим гарын үсэг. Одоо сая хэлж байгаа Санхүүгийн зохицуулах хорооноос ирсэн санал. Тийм ээ. Энэ онлайнаар хатуу хөл хорио тогтоочихсон үед гэрээ хэлцлүүдийг онлайнаар, цахимаар явуулах, Монголбанкнаас ирсэн санал байгаа. 
 
Тэгээд үүнийгээ манайх Засгийн газрын хуралдаанаар ер нь цахим гарын үсгийг баталгаажуулах. Өмнө нь хууль гарсан юм. Тэр хуулийн хэрэгжилт их муу юм билээ. Тэрийг илүү сайжруулаад, тэгээд цахимтай холбоотой 4 багц хуулийг хамтад нь ирэх долоо хоногт өргөн барьж байгаа. 
 
Б.Баттөмөр: Хүний эрхийн Үндэсний Комисс. Цахимаар
 
Ж.Хунан: Хүний эрхийн Үндэсний Комиссоос КОВИД-ын хуульд заасан чиг үүргийнхээ хүрээнд өөрийн үнэлгээ, дүн шинжилгээг хийгээд энэ саналуудыг бүртгэж байгаа. Үүнийг Улсын Их Хуралд албан ёсоор хүргүүлнэ. 
 
Энэ хуулийн төсөлд тусгахтай холбоотой хэд хэдэн зүйлийг анхаарахыг хүсэж байгаа. 
 
Ялангуяа өмнө нь Улсын онцгой комисст хүргүүлсэн саналуудыг хуулийн төсөлд тодорхой хэмжээгээр тусгах. Үүнээс гадна энэ хувийн нууцтай холбоотой хүнийг мөшгиж мөрдөхтэй холбоотой журмыг хуулиар зохицуулах нь зүйтэй байна. Энэ хувийн нууц гэдэг бол маш чухал асуудал. Тийм учраас үүнийг хуулиар зохицуулж хамгаалах зайлшгүй шаардлага байгаа гэдгийг бас хуульд тусгуулах саналтай байна. 
 
Дээрээс нь мэдээллийн урсгалыг нэгдсэн байдлаар зохицуулах ийм боломжийг бүрдүүлэх шаардлагатай байгаа. 
 
Тусгаарлагдсан иргэдийн эрхийн асуудлыг маш тодорхой, ойлгомжтой болгох, дээрээс нь хүрэлцээ хүртээмжийг нэмэгдүүлэх тал дээр бас тодорхой өөрчлөлтүүдийг оруулах нь зүйтэй. 
 
Эдийн засгийн нөхцөл байдал хүндэрсэн, иргэдийн амьжиргааны байдал доошилсон. Тэгээд үүнийг дэмжих чиглэлээр саналуудыг тусгаж Хүний эрхийн Үндэсний Комиссын зөвлөмжид болон санал тусгасан зохицуулалтуудыг нэмж оруулах. Дээрээс нь хувийн өмчийг дайчлахтай холбоотой зохицуулалтыг бас хуулиар нь зохицуулж хамгаалж өгөх тийм зайлшгүй шаардлага байгаа гэж харж байгаа. Үүнийг бас санал болгож оруулмаар байна. 
 
Эрүүл мэндийн үйлчилгээ, чанарыг нэмэгдүүлэх, эрүүл мэндийн үйлчилгээ үзүүлж байгаа байгууллагын алба хаагчдын аюулгүй байдал, бас эрхийн асуудлыг давхар шийдэж явах нь зүйтэй байгаа. Үүнээс хамаараад бүх нийтийн эрүүл мэнд шалтгаалж байгаа учраас энэ дээр бас онцгойлон анхаарал хандуулж ийм өөрчлөлтүүдийг оруулах ийм саналтай байна. 
 
Б.Баттөмөр: С.Бямбацогт гишүүн тодруулъя. 
 
С.Бямбацогт: Тэгэхээр одоо бидний хэлэлцэх гэж байгаа КОВИД-ын эсрэг хуульд тодорхой саналууд Монголбанк, Санхүүгийн зохицуулах хороо, Хүний эрхийн Үндэсний Комисст байгаа юм байна. 
 
Монголбанк, Санхүүгийн зохицуулах зохицуулах хороо бас тодорхой ажлаа хийгээд явж байгаа юм байна. 
 
Хүний эрхийн Үндэсний Комисс саналууд байгаа гээд суумааргүй байна. 
 
Одоо энэ анхны хэлэлцүүлгийн явцад нь зайлшгүй шаардлагатай санал байвал яаралтай өгөөд суулгуулах. Үнэхээр одоо бас их боломжгүй бол дараа нь тэр Монголбанкны тодорхой гишүүд өргөн барих юм байна. Тэр хууль дээр чинь хамтраад оролцъё. Үүгээр яг хүний эрхтэй холбоотой тодорхой саналуудаа зөрчигдөж байгаа. Үүнийг хүний эрхийг хамгаалахтай холбоотой тодорхой саналууд байвал өгөөрэй. Ингээд байгаа гээд тийм үү. Санал бэлдэж байгаа гээд суухгүй шүү. Одоо энэ чинь үндсэндээ энэ долоо хоногоор батлагдчих байх. 
 
Тэгэхээр яг өнөөдөр, маргаашийн дотор тодорхой саналуудаа бидэнд өгч байж асуудлууд яригдана. Тийм болохоор яг тодорхой тийм зайлшгүй оруулах асуудлууд байна гэдэг асуудал байвал одоо хэлж өгөөч. Гарцаа байхгүй хуульд тусгах шаардлагатай байна. Хүний эрхийг ноцтой ингэж зөрчигдөж байна. Энэ дээр анхаарах хэрэгтэй байна гэсэн…/минут дуусав/
 
Б.Баттөмөр: Я.Содбаатар сайд хариулах уу? 
 
Я.Содбаатар: Хүний эрхийн Үндэсний Комиссоос ирсэн саналууд ирж байгаа. 
 
Тэгээд тэр саналуудыг нь аваад энэ хуульд заримыг нь тусгачихсан л даа. Зарим нь ч яах вэ, яамдын юугаар яасан юм байна. Дахиад хэлэлцүүлгийн явцдаа Хүний эрхийн Үндэсний Комиссынхон бас хамтарч ажиллаад, нэмэх зүйл байвал нэмчхээрэй гэж бодож байна. Жишээ нь тэр иргэний хувийн нууцтай холбоотой асуудлаар бид жишээ нь халдвар авсан иргэний хөдөлгөөнийг тогтоох зорилгоор иргэн, хуулийн этгээдээс мэдээ мэдээлэл авах журмыг Улсын ерөнхий прокурор, Тагнуулын ерөнхий газрын даргын хамтарсан тушаалаар батална гээд шинээр оруулж байгаа. 
 
Тэр QR код ашиглахтай холбоотой заалтыг шинээр оруулж байгаа. Тусгаарлаж байгаа иргэдтэй холбоотой заалт дээр бас бид шинээр тусгаарлах, хяналтад байлгах арга хэмжээ юмыг бас шинээр нэмэлтээр оруулж байгаа гээд ингээд ирсэн саналуудаас нь нэлээд тусчихсан байгаа. 
 
Гэхдээ нэмэлтээр тусгах шаардлагатай зүйлүүд байвал нэмээд энэ хэлэлцүүлгийн явцад оруулчихъя. Яагаад гэхээр нэлээн олон зүйлүүдийг хөндчихсөн байгаа учраас хэлэлцүүлгийн явцад найруулгаар оруулаад нэмээд…/минут дуусав/
 
Б.Баттөмөр: Хүний эрхийн комисс хариулъя. 
 
Ж.Хунан: Тэгэхээр Хүний эрхийн Үндэсний Комиссын хувьд саналаа үндсэндээ томьёолоод дуусаж байгаа. 
 
Тэгээд маргааш өглөө 09.00 цаг гэхэд Хүний эрхийн Үндэсний Комиссын саналыг албан ёсоор хүргүүлье. Томьёололтой хамт. 
 
Б.Баттөмөр: Урд нь орсон саналууд Засгийн газраас өргөн барьсан тэр юунд бас орчихсон явж байгаа юм байна. 
 
Нэмэлт саналууд байвал тэрийгээ маргааш өглөө өгье гэж байгаа юм байна. 
 
Ж.Мөнхбат гишүүн. 
 
Ж.Мөнхбат: Яах вэ дээ. Дэлхий нийтээрээ нэг иймэрхүү нөхцөл байдалтай байгаа учраас нөхцөл байдлыг ойлгож байгаа. 
 
Ярих юмнууд олон байгаа ч гэсэн бас Онцгой комисс маань эрвийх дэрвийхээрээ боломжоороо хүчээ шавхаад ажиллаж байна гэж ингэж ойлгож байгаа. 
 
Гэхдээ хэлэхгүй бол болохгүй нэг хэд хэдэн зүйл байна. Одоо жишээлбэл энэ эмнэлэгт очсон тусгаарлагдсан иргэд чинь утсаараа янз бүрийн LIVE хийх юм, бичлэг цацах юм. Эмчилгээтэй холбоотой, нөхцөл байдалтай холбоотой гомдлууд явах юм. 
 
Энэ нь өөрөө нийгэмд янз янзын сөрөг ойлголтуудыг өгөөд байна. Тийм учраас энэ дээр нэг анхаарал тавиад тэр эмнэлэг эмчилгээнийхээ тэр тусгаарлалтынхаа өрөөнд байгаа тэр иргэддээ ингээд нэг анхаарал хандуулахгүй бол тэр дотроос чинь их мэдээлэл гарч ирээд байна шүү. Тэр дотроос чинь. Үүнийг нэгдүгээрт анхаармаар байна. 
 
Ер нь энэ дээр тэр эмчилгээ, тэр нөхцөл, орчин хангалтын нь асуудал нь ер нь ямар байгаа юм? Т.Мөнхсайхан сайд. Уг нь хөрөнгө мөнгө нь бол боломжтой л байгаа шүү дээ. Их Хурал хуулийг нь батлаад өгсөн. Тийм ээ. Түр хороо бүх боломжоор нь дэмжээд байдаг. Гэтэл хоол гээд нэг хүйтэн цай оруулж ирээд, хүйтэн шөл өгчхөөд л гарлаа. 8 цаг эмчилгээ хийсэнгүй ч гэдэг юм уу ингээд л янз янзын юм яриад байх юм. Үүнийг нэг тийш нь болгочихмоор байгаа юм. 
 
Хоёрдугаарт, орон нутагтай холбоотой их гомдол ирэх юм. Жишээлбэл, Архангайд гурван хүн КОВИД-ын халдвар авсан. Тэгээд түүнтэй холбоотой аймаг, сумынх нь санхүүгийнх нь асуудлыг би Шадар сайдад хэд хэдэн удаа хүргэсэн. 
 
Тэгээд Сангийн яам шийднэ. Асуудал шийдсэн байгаа гэсэн. Одоо ингээд Сангийн яам нь таг чиг болчих юм. Тэгээд нөгөө хүмүүс нь нөхцөл байдал ийм байна гээд. Одоо карантин нь одоо бууж байна. Гэхдээ л ингээд өр ширтэй. Дахиад нөхцөл байдал тэнд бас ажиллаж байгаа хүмүүсийн хоол унднаас авахуулаад л асуудлууд байгаад байна. Үүнийг нэг анхааралдаа авчихмаар байх юм. Яаралтай шийдчих ийм шаардлага байгаад байх юм. 
 
1 минутаа авчих уу? 
 
Б.Баттөмөр: 1 минут. Ж.Мөнхбат гишүүнд өгье.
 
Ж.Мөнхбат: Хоёрдугаарт, энэ нөгөө эхний хөл хориогоор энэ 22-ын товчоон дээр бүртгүүлээд хөдөө явж болно гээд хэдэн хүмүүс явсан юм байна. Хүнсний юм ачаад. 
 
Тэгээд очсон чинь дэглэм зөрчсөн энэ тэр гээд барьж аваачаад аймгийн төв дээр өчигдөр, уржигдар шүүх хурал нь болоод нэлээн олон хүн 500 мянган төгрөгөөр торгууллаа гэнэ. Долоо хоног, 14 хоног баривчлахаар боллоо гээд баахан гомдол ирээд. Хүний эрх зөрчиж байна. Энэ онцгой байдлын үйл ажиллагаа ингээд буруу байгаад байна. Өөрсдөө зөвшөөрөл өгч гаргачхаад, явж болно гэчхээд дараа нь иргэдийг ингээд байна гэдэг гомдол ирээд байна. Архангайгаас. 
 
Тэгээд энэ дээр анхаарал тавиад нэг хариу өгөөч ээ. Ер нь ийм юмнууд орон нутагт нэлээн байгаад байгаа юм биш үү гэсэн ийм зүйл байна. 
 
Хоёрдугаарт, Монгол банк, Санхүүгийн зохицуулах хорооны нөгөө гаргасан шийдвэрүүд хэр байгаа вэ? Нөгөө зээл хуультай, иргэд чинь зээлээ төл гээд л шахаж дарамтлуулсан ийм банк бус санхүүгийн байгууллагууд байгаад байгаа сураг байгаад байгаа. 
 
Б.Баттөмөр: Т.Мөнхсайхан сайд. 7 дугаар микрофон. 
 
Т.Мөнхсайхан: Гишүүний асуултад хариулъя. 
 
Эмнэлгүүд дээр явж байгаа тусламж, үйлчилгээ маань хэвийн л явагдаж байгаа. 
 
Одоо бид бүхний эмчилгээний тактик ер нь хүнд бай, хөнгөн бай, хүндэвтэр бай бүгдийг нь эмнэлэгтээ авч тусгаарлаж шаардлагатай эмчилгээг хийнэ гэдэг ийм тактиктай явж байгаа. 
 
Тэгэхээр хөнгөн улсуудад маань бол нэг их айхтар их хэмжээгээр хийгдээд байх эмчилгээ бол тийм их биш. Тийм учраас одоо шаардлагатай ганц нэг эм тариагаа хэрэглээд ингээд байж байгаа учраас тэр улсууд маань бас гомдол санал гаргаж байгаа тал байгаа. 
 
Одоо энэ хоол ундны асуудал дээр бол одоо бас нэлээдгүй үйлчлүүлэгчид гомдол гаргаж байгаа. Энэ тал дээр нь ер нь анхаарал хандуулаад ажиллаж байгаа. Удахгүй шийдэгдээд явах байх. 
 
Б.Баттөмөр: Я.Содбаатар сайд хариулъя. 4 дүгээр микрофон өгье. 
 
Я.Содбаатар: Архангай аймгаас ирсэн санал байгаа. Аймгаас ч ирсэн, сумын Онцгой комиссоос ч ирсэн. Архангай аймгийн Батцэнгэл суманд тохиолдол гараад гурван тохиолдол батлагдсан. Түүнээс хойш 23 хоночихлоо. Үндсэндээ Архангай аймаг бол голомтгүй бүсэд зарлагдахаар болж байгаа. 
 
Архангай аймгийн гаргасан зардал мөнгөний асуудлыг ирэх долоо хоногийн Засгийн газрын хуралдаанаар оруулахаар болж байгаа. Тийм учраас шийдэгдэх байх гэж бодож байна. 
 
Ерөөсөө бүх нийтийн бэлэн байдлын зэрэгт шилжүүлээд хөл хорио, хатуу хөл хорио тогтоож байгаа үед хүнсний зориулалттай автомашин, буяны ажил, хүндэтгэх шалтгаантай гэсэн ийм л хоёр зүйл гарч байгаа. 
 
Эрүүл мэндийн шалтгаантай ирж байгаа хүмүүс бол тусгай журамтай, хуультай байхгүй юу. Тэгээд энэ 22 дээр асуудал гарсан. Тэр бол хууль журмаа барьсан бол тэр асуудал гарахгүй. Энэ Онцгой комиссын шийдвэрээр биш. Энэ чинь өөрөө эрүүл мэндийн яаралтай тусламж үзүүлэх ийм сайдын ч тушаал байгаа, Эрүүл мэндийн ч хуультай. Тэрүүгээрээ явж байгаа. 
 
Сая бид цөөн хоног өндөржүүлсэн бэлэн байдлын зэрэгт шилжүүлэх үеэр PCR-ийн шинжилгээ өгч зарим хотод гацсан иргэдийг гаргах ажиллагаа зохион байгуулагдсан. Хэрвээ үнэхээр эндээс гарахдаа хүнсний зориулалттай, одоо энэ зөвшөөрөгдсөн юугаар гарсан байгаа бол бид нараас тайлбарыг авч болно гэж бодож байна. Бодвол тэр байгууллагууд нь бас тогтоосон юм болов уу даа л гэж ингэж бодож байна. 
 
Тусгаарлагдсан иргэдтэй холбоотой юм гараад байгаа юм. Буудалд буудаг хоол цай ингээд ярьсангүй. Эмнэлэгт ирлээ гээд. Гэтэл яг тэр болгонд нь бид шуурхай штаб тодорхой хэмжээгээр яаралтай зохицуулалт хийж байгаа. Энэ сошиал дээр гарч байгаа, иргэдээс ирж байгаа гомдол, тэр LIVE нарт.
 
Ямар зүйлүүд гараад байна гэхээр тухайн байж байгаа байршил дээр нь байшинд нь тохиолдол гардаг. Тэр тохиолдлыг халдвартай гээд иргэнийг авч явах. Дараа нь тэр дээр халдвар хамгааллын халдваргүйжилт хийж ариутгал хийж ордог. Зооноз судлалын үндэсний төвийнхөн. Энэ процессууд ингээд аваад гарах, хамгаалаад авч гарах, орох гээд процесс дээр одоо жишээ нь Токиогоос ирсэн нислэгийн хүмүүс дээр гарахад 2 цаг 30 минут хоол унд өгөөгүй гэж байгаа юм. 
 
Нислэгээс нь 3 хүн илрээд. Тэр 3 хүнийг нь авч явах. Тэгээд тэр байшин савыг нь цэвэрлэх тэр.../минут дуусав/
 
Б.Баттөмөр: Санхүүгийн зохицуулах хороо. За Монголбанк. 5 дугаар микрофон. 
 
Б.Лхагвасүрэн: Ж.Мөнхбат гишүүний асуултад хариулъя. 
 
Ер нь хамгийн сүүлийн л тоон материалыг танд хэлж танилцуулъя.
 
2020 оны 12 дугаар сарын 11-нээс хойш 107 мянган иргэн 958. Бараг 1 их наяд төгрөгийн хэрэглээнийхээ зээлд өөрчлөлт оруулъя гээд саналаа өгөөд энэ саналынх нь дагуу шийдчихсэн байна. 
 
Аж ахуйн нэгжээс 2100 аж ахуйн нэгж 2.3 их наяд төгрөгийн зээл шийдвэрлэж өгөхөөр санал гаргаад ингээд шийдчихсэн байгаа. 
 
Энэ асуудлыг доор бүр нь шийдээд явж байгаа. Тэгэхдээ яах вэ банкан дээр бол бас нэг хүндрэлүүд байгаа нь нэгдүгээрт харилцагч нь өөрөө энэ зээлээ хойшлуулъя. Хүү болон үндсэн өрөө хойшлуулъя гэдэг саналаа тавихгүйгээр. Шийдвэр гарсан юм чинь автоматаар явах байлгүй гэсэн маягаар хандаад заавал банкнаасаа хандуулж байж явж байгаа нэг асуудал байна. 
 
Хоёр дахь нь, зээлийн энэ гэрээнд өөрчлөлт оруулахад заавал барьцаа хөрөнгийнх нь бүртгэлийн асуудал хөндөгддөг. 
 
Тэгэхлээр Улсын бүртгэлийн газар өөрөө ингээд ажиллахгүй тохиолдолд үүнийг нь заавал цаг хугацааны хувьд бас ингээд энэ асуудал үүсэж байгаа юм. 
 
Гурав дахь нь, би түрүүн бас хэлж байгаа. Өөрөө заавал биеэр ирэхгүйгээр цахимаар хийх болохлоор, цахимаар хийсэн гэрээ хэлцэл маань өөрөө хүчин төгөлдөр хэлцэл мөн үү, биш үү гэдэг нь өнөөдрийн хууль эрх зүйн хувьд зохицуулалтгүй байгаа учраас энэ дээрээ бас тодорхой асуудлууд байгаа. Тэгэхдээ өнөөдрийг хүртэл энэ бүх асуудал шийдэгдээд явж байгаа. 
 
Ипотекийн зээлийн хувьд нийт 41 мянган иргэний зээлийг 7 сарын 1-н хүртэл хойшлуулж чадаж байна. 
 
Б.Баттөмөр: Санхүүгийн зохицуулах хороо. 5 дугаар микрофон. Д.Баярсайхан дарга. 
 
Д.Баярсайхан: Ж.Мөнхбат гишүүний асуултад хариулъя. 
 
Банк бус санхүүгийн байгууллага болон хадгаламж зээлийн хоршоодоос зээл авсан иргэдийг үндсэн төлбөр болон хүүг хойшлуулах тухай шийдвэр гарсан. Хэрэгжилтийг нь бид шахаад явж байна. Өргөдөл, гомдол гарсантай холбоотой хэрвээ хүсэлт гаргах юм бол шийдвэрлэгдэхгүй ямар нэгэн асуудал байвал хороонд хандаж болж байгаа. Манай цахимаар болон хоёр утсан дээр асуулт хариулт, асуудал өргөдөл, гомдлыг нь аваад явж байна. 
 
Өчигдрийн мэдээ гэхэд яг өдөр өдрөөрөө мэдээ гаргаж байгаа. Өчигдөр гэхэд нийт 955 иргэн өргөдөл гаргасан байна. Зөвхөн энэ зээлийн үйл ажиллагаатай биш бусад асуудлаар хүртэл өргөдөл, гомдол, саналаа хүргүүлж байна. 955 иргэн өргөдөл, гомдол гаргаснаас 763 нь утсаар, 192 нь цахимаар гаргаад явж байна. 
 
Дээрээс нь энэ салбаруудад гарсан шийдвэрийн хэрэгжилтийг банк бусууд болон хадгаламж, зээлийн хоршоодоос аваад явж байгаа. Түрүүн би дурдсан. Тийм ээ. Нийт хүсэлт гаргасан иргэдийн дийлэнх нь буюу одоо бараг 90 гаруй хувь нь зээлийн гэрээнд нь өөрчлөлт оруулаад, хүсэлтийг нь аваад явж байна. 
 
Энэ талаар бол бүгдийг нь тоон мэдээг нь гаргаад явж байгаа. Тэгээд иргэдээс ирж байгаа өргөдөл, гомдолтой холбоотой хэлэхэд нийт өсөлтийн 23 хувь нь гэхэд хорооны үйл ажиллагаатай бус шийдвэрүүд яваад байдаг. Өөрөөр хэлэх юм бол энэ ломбардтай, барьцаалан зээлдүүлэх үйл ажиллагаатай холбоотой санал, гомдол. 
 
Дээрээс нь банкны зээлийн асуудлуудыг хүртэл манай дээр ханддаг. Энэ болгоныг тухайн байгууллагуудад нь хандах газруудыг нь бидний зүгээс тайлбарлаад явж байгаа. 
 
Зүгээр яг Засгийн болон Улсын Их Хурлаас өгсөн чиглэлийн дагуу тэр активын журмаа…/минут дуусав/
 
Б.Баттөмөр: Гишүүд асуулт асууж хариулт авлаа. Үг хэлэх гишүүд байвал нэрээ өгье. 
 
С.Бямбацогт гишүүнээр тасаллаа. Ж.Мөнхбат гишүүн. 
 
Ж.Мөнхбат: Ерөнхийдөө сонсъё гэсэн хариултуудаа авчихлаа. 
 
Тэгэхээр Шадар сайдад нэг ийм зүйлийг анхааралдаа аваач ээ гэж хэлэх гэсэн юм. Одоо энэ нөгөө жилийн эцэс болоод улсын төсөв дээр тавьсан, ялангуяа энэ хөрөнгө оруулалт орон нутагт баригдаж байгаа энэ мөнгө төгрөгүүдийг энэ КОВИД-той цар тахлын үед мөнгө төгрөг, эдийн засаг хүнд гээд ер нь нөгөө үлдэгдлийг нь гүйцэтгэлийн гэрээ, юу гэдэг юм нэг банканд байршуулахаар олгоод ингээд ажлыг нь дуусгадаг байсан шүү дээ. Тийм юм байхгүйгээр ингээд бүгдийг нь татна гэж байгаа юм байна. 
 
Жишээлбэл, манай боловсрол, соёлын салбар дээр улсын хэмжээнд 140 орчим объект байгаа юм байна. 140 орчим компани гэсэн үг шүү дээ. Үйл ажиллагаа нь яваад. 
 
Тэгээд яах вэ энэ цар тахлын улмаас болоод энэ чинь одоо нөгөө барилгын материал нь орж ирээгүй. Янз янзын ийм зовлон гачаал гарсан. Хөл хориотой холбоотой гээд ингээд нөгөө барилгаа, объектуудаа төсвийнхөө гүйцэтгэлээр хийгдэж байгаа зүйлүүдээ ондоо гүйцээж чадахгүй ийм нөхцөл үүсэж байгаа юм байна. 
 
Тэр аж ахуйн нэгжүүдийг Сангийн яамтай яриад Засгийн газрын ирэх хурал дээр Засгийн газар дээр яриад энэ шийдвэрийг нэг гаргахгүй бол тэгээд баахан ажлууд ингээд мөнгө нь байхгүй болоод л шууд татагдаж байгаа юм байна. Тэгээд тэр чинь одоо ирэх жилийн улсын төсөв дээр чинь тавигдаагүй байгаа. 
 
Тэгэхээр ингээд нэг баахан улсын хэмжээнд нэг ашиглалтад ороогүй, дутуу баригдчихсан, тэгээд хөрөнгө мөнгө нь байхгүй болсон ийм объектуудтай болох нь ээ. Тэгээд үүнийг Монгол банкныхан маань хоёр Ерөнхийлөгч нь сууж байна. Монголбанктай яриад. Болохгүй бол тодорхой хэмжээний Засгийн газрын бондоо гаргаад тэрийг нь Монголбанк авдаг ч юм уу. Иймэрхүү байдлаар зохицуулалт хийгээд энэ дээр нэг Засгийн газар анхааралдаа аваач. 
 
Тэгэхгүй бол Сангийн яам бол ерөнхийдөө нөгөө эдийн засгийн нөхцөл байдал, төсөв мөнгөний орлого, зарлагын асуудал хүндрэлтэй байгаа учраас ерөөсөө бүгдийг нь хурааж авна гэсэн ийм байр суурьтай байгаад байгаа юм байна. 
 
Тэгээд хураагаад авчих юм бол одоо энэ чинь зарим нь 2019 он, 2020 онд ингээд он дамнасан объектууд шүү дээ. Тэгээд ирэх жилийн улсын төсөв дээр мөнгө нь тавигдахгүй байдаг. Төсвийн тодотголоор л үүнийг нь шийдэж өгөхгүй бол ингээд л улсын хэмжээнд нэг баахан дутуу баригдсан, тэгээд л үлдсэн төсвийг нь хураагаад авчихсан ийм юмтай үлдэх нь байна шүү. Үүнийг анхааралдаа аваад Онцгой комиссын зүгээс энэ КОВИД-ын онцгой нөхцөл байдалтай яг энэ цар тахлаас болоод дэлхий нийтээрээ хөл хорио тогтоосон, хил гааль хаасантай холбоотойгоор ажлаа гүйцэтгэж чадаагүй аж ахуйн нэгжүүд олон байгаа шүү дээ. Үүнийг анхааралдаа аваач гэдэг санал хэлчихмээр байна. 
 
Б.Баттөмөр: М.Оюунчимэг гишүүн. 
 
М.Оюунчимэг: Улсын Их Хурлын зүгээс. Жишээ нь, Нийгмийн бодлогын байнгын хороо л гэхэд Улсын онцгой комисс, яг салбарын яамд энэ тэрийг бол тустал дэмжиж байгаа. Шаардлагатай дүрэм өөрчлөлт бол бид цаг алдалгүй гаргаж өгөөд байгаа. Харин иргэдийнхээ тулгарч байгаа асуудал, зохион байгуулалтын явцад гарч байгаа алдаа дутагдал байвал энэ дээр анхаараарай гэж хэлэх нь бидний үүрэг. 
 
Түүнээс биш энд суугаад загнаад байгаа зүйл огт байхгүй шүү. С.Бямбацогт дарга аа. Тэр дээр зөв хариулах хэрэгтэй. Бүх гишүүд л яг энэ асуудлуудыг ярьж байна. Яагаад гэвэл бид Түр хороо гэж байгаа бол бас иргэдийнхээ саналыг тусгаад, ялангуяа гарч байгаа чухал шийдвэрүүд зохион байгуулалттайгаар дунд, доод шатандаа бас гажуудах, тэр буруу байх, завхрах. Энэ нь өөрөө иргэдийн бухимдал төрүүлэх асуудлууд гараад байгаа гэдгийг л хэлж байгаа. 
 
Ер нь сошиалаар хийдэггүй шүү дээ. Юуны төлөө төр байгаа билээ. Шийдвэр гаргавал гаргасан шиг гаргаад л тэрийгээ хатуу дагаж мөрдөх. Гаргахдаа харин судалгаатай, хүмүүсийнхээ бодол санааг яг сайн тусгасан, яг тэр судалгаа юун дээр үндэслээд гаргаад явчих хэрэгтэй байгаа. Үүнийг Ерөнхий сайд эртээд тэр хэвлэлийн бага хурал хийхдээ ч бас хэлж байсан. Тэр нь бид Түр хороон дээр ч энэ дээр анхаарч ажиллаж байгаа гэдгийг хэлчихье. 
 
Тэгээд Мэргэжлийн хяналтын ерөнхий газар одоо энэ хувь хувьсгалын, ялангуяа дүүргийн эмнэлгүүд дээр шалгалтыг маш сайн хийгээд бас тогтоогоод арга хэмжээнүүдийг түрүүлж авахгүй бол нөгөө ниргэсэн хойно нь хашхирав гэгчээр араас нь очоод баахан юм илрүүлээд, тэрийгээ сенсаац болгож цацаад байхаар энэ чинь өөрөө нөгөө эм эмнэлгийн байгууллагуудаа итгэх иргэдийн итгэлийг алдаад байна. 
 
Тийм учраас би бас хэлээд байгаа нь дараа нь биш. Энэ дээр Мэргэжлийн хяналтын ерөнхий газар, тэр хяналтын байгууллагууд маш сайн анхаарч ажиллах хэрэгтэй байна. Түүнээс биш Эрүүл мэндийн яам хүнээ эмчлэх дээр л гол анхаарлаа хандуулах хэрэгтэй. Түүнээс тэр эмнэлгүүдээ шалгаад. Сүүлдээ бүр өөр ажил болоод явчихвал юу болох билээ. Тийм ээ.  
 
Тэгэхээр энэ дээр Улсын онцгой комиссын даргын хувьд Та хүмүүстээ сайн хэлж анхааруулж өгөөрэй. Бид нарт бас нөгөө Нийгмийн бодлогын байнгын хороон дээр үүнтэй холбоотой асуултууд саналууд, бид судалгаа аваад яваад байгаа. Эндээс харахад авч байгаа шийдвэрт иргэд талархаж хандаж л сая тэр олон зүйлийг 7 сарын 01-н хүртэл тэглэж арга хэмжээнүүд аваад байна.  
 
Гагцхүү энэ зохион байгуулалт нь зарим газраа гацчих, зарим газраа буруу байх, бас урьдчилан сэргийлэх арга хэмжээ аваагүйгээс болоод энэ коронавурис чинь нэг газар бүр 50 гаруйгаараа гараад байгаа нь өөрөө энэ асуудал байгаад. Үүнийг л бид Түр хороон дээр яриад. Юуны төлөө өнөөдөр ингэж бие биенээ нүүр нүүрээ хараад хуралдаж байгаа билээ. Хэлэх юмаа хэлж, засах юмаа засаж, зөв юмыг нь урамшуулаад явах нь бидний хамтын ажиллагааны үр дүн гэж харж байгаа. 
 
Тэгээд энэ дээр бас саналаа хэлчихье гэж бодож байна. 
 
Б.Баттөмөр: М.Оюунчимэг гишүүнд баярлалаа. С.Бямбацогт гишүүн. 
 
С.Бямбацогт: Баярлалаа. 
 
Тэгэхээр нөгөө хэлж ирдэггүй, хийсэж ирдэг зовлонг л, өвчинг л, одоо энэ цар тахлыг л улсаараа л яаж хамтарч давж туулах вэ гэдэг асуудал ярьж байгаа шүү дээ. Бусдаар одоо сая ингээд л материал дөнгөж сая өглөө. Унших бололцоо өгсөнгүй л загнадаг. Одоо дараа нь хурал болохоор тав хоногийн өмнө, гурав хоногийн өмнө өгөх юм бол аль хэдийн хуучирсан материал оруулж ирлээ. Түүнээс чинь хойш цаг үе, нөхцөл байдал зөндөө өөрчлөгдчихлөө гээд л. Хуучин материал өглөө. Шинийг өгсөнгүй гээд загнадаг. 
 
Загная гэвэл шалтаг шалтгаан мянга олдоно л доо. Ганцхан бид бие биеэ загнах гэж биш, тийм үү. Асуудлаа хамтдаа яаж энэ тулгарч байгаа зовлон бэрхшээлээ хамтдаа яаж туулах вэ л гэж энд сууж байгаа. Үүнийг л ярьж байгаа юм. 
 
Тийм болохоор сая бас ярьсан. Энэ хууль дээр тийм үү. Хүний эрхийн Үндэсний Комиссынхон сая хэлж байна. Бэлдээд байгаа гэж. 
 
Тэгээд Та бүхэнд энэ КОВИД-ын эсрэг хуулийн төслийн нэмэлт, өөрчлөлт очсон байх. Энэ дээр зарчмын зөрүүтэй саналаар бэлдүүлэх томьёол байвал хэлж өгөөрэй. Хэрвээ энд орох бололцоо байхгүй, хөндөгдөөгүй заалтууд байх юм бол. Сая бас ярьж байна. Зарим гишүүдээс тодорхой нэмэлт хуулийн төсөлд орхигдсон асуудлуудаар хуулийн төсөл санаачлах гэж байх шиг байна. Тэнд бас оруулаад бид хамтад нь өргөн бариад явъя. 
 
Ийм байдлаар тийм үү. Нэгэнтээ хуулиар зохицуулах ёстой асуудлуудыг нь зохицуулъя. Хуулийг нь хурдан баталж өгье. Хуульд орхигдсон, зохицуулж чадахгүй асуудлууд үлдчих юм бол хурдан энд нь оруулаад өгье гэдэг үүднээс асуулт хандаж байгаа. 
 
Тийм болохоор энэ болгон дээр бид уян хатан хандаад. Хэрвээ Засгийн газрын хуульд нэмэлт, өөрчлөлт оруулах шаардлагатай хуульд зарчмын зөрүүтэй саналаа оруулах оруулах тал дээр анхааръя. 
 
Дээрээс нь боломжгүй бол гишүүдийн. Хэн барих гэж байгаа юм. Монголбанкныхан хэлээрэй. Тэр дээр нь бас тэр хүний эрх зөрчихтэй холбоотой асуудлууд юу байна. Санхүүгийн зохицуулах хорооноос үлдсэн асуудал юу байна. Онцгой комиссоос үлдсэн асуудал юу байна. Энэ бүгдийг нэмж оруулаад бид бас яаралтай өргөн бариад ингээд хамтад нь хэлэлцээд, энэ хуулийг нь хурдан баталж өгөөд энэ Улсын онцгой комиссоо бас ажиллах бололцоо, боломжийг нь хангаж өгье. Хүний эрхийг анхаарах талд нь бас Хүний эрхийн Үндэсний Комиссыг ажиллах бололцоо боломжийг нь хангаж өгье. Ийм байдлаар бэрхшээлээ хурдан давах тал дээр анхаарч ажиллая гэж байгаа. 
 
Мөн ирэх жил Ардын хувьсгалын 100 жилийн ой болно. Улс төрийн ууган хүчин Монгол Ардын Нам байгуулагдсан 100 жилийн ой болно. Үүнтэй холбоотой Улсын Их Хурлаас, Засгийн газраас холбогдох тодорхой шийдвэр гарах байх. Энэ хууль чинь зөвхөн өнөөдөр нэг сар, арван дөрвөн хоног хэрэгжиж байгаа хууль биш. 7 сарын 01-н хүртэл сунгаж байгаа. 7 сарын 01-н хүртэл сунгаж байгаатай холбоотойгоор бид цаашдаа олон асуудлууд гарна. 
 
Ерөнхийлөгчийн сонгууль болно. Үүгээр зохицуулах олон асуудлууд орхигдсон байх вий. Энэ тал дээр манай Түр хороо, дээрээс нь энэ асуудал эрхэлсэн Их Хурлын Тамгын газрын ажилтнуудаас анхаараад орхигдсон заалтууд, орхигдсон зохицуулалтууд байх юм бол илүү анхаарах тал дээр анхаарах ёстой шүү. 
 
Ингэж нэмэлт, өөрчлөлт орж байгаа хуулиа боломжийн сайн хэрэгжих бололцоотой, тулгамдсан асуудлууд шийдвэрлэсэн хууль болгож батлах тал дээр тал талдаа хамтраад анхаараад ажиллая л гэдэг саналыг хэлье. Энэ тал дээр манай холбогдох албан тушаалтнууд анхаараарай гэдгийг бас Тамгын газрынханд, Түр хорооныхонд хэлье. 
 
Б.Баттөмөр: Коронавируст халдвар цар тахлаас урьдчилан сэргийлэх, тэмцэх, нийгэм эдийн засагт үзүүлэх сөрөг нөлөөллийг бууруулах тухай хуулийн биелэлт болон цар тахлын үед авч хэрэгжүүлж байгаа арга хэмжээний талаар мэдээллийг сонслоо. 
 
Хүрэлцэн ирсэн болон цахимаар оролцож байгаа ажлын хэсгийн гишүүдэд баярлалаа. 
 
Түр хорооны хуралдаанаар хэлэлцэх асуудал дууссан тул өнөөдрийн хуралдаан өндөрлөснийг мэдэгдье. Бүгдэд нь баярлалаа. Ажлын амжилт хүсье. 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 

